
Gluais Téarmaí 

 

ECSP - Eagraíocht Cúraim Sláinte Pobail 

CBBC - Cumann Bainistíochta na mBunscoileanna Caitliceacha 

LCS – Lárionad um Cheannaireacht Scoile 

CDSS - Comhionannas Deiseanna i Scoileanna a Sheachadadh 

RO - An Roinn Oideachais 

TBTB – Tacaíocht don Bhéarla mar Theanga Bhreise  

FTO – An Foras Taighde ar Oideachas 

TBSP – Teagmháila Baile, Scoile agus an Phobail 

FSS – Feidhmeannacht na Seirbhíse Sláinte  

CMÉ – Cumann Múinteoirí Éireann 

LPBÉ – Líonra Phríomhoidí Bunscoile Éireann 

CNOS - an Chomhairle Náisiúnta um Oideachas Speisialta  

SNSO - An tSeirbhís Náisiúnta Síceolaíochta Oideachais  

CRA - Clár un Rochtain ar Ardoideachas  

BSBAL - Bunachar Sonraí Bunscoile ar Líne 

ROS - Riachtanais Speisialta Oideachais 

ERSO - Eagraí Riachtanais Speisialta Oideachais 

MOS - Múinteoir Oideachais Speisialta  

CTS - Clár Tacaíocht Scoile 

Achoimre Feidhmeach  
 

Tar éis an athbhreithnithe ar an gclár Comhionannas Deiseanna i Scoileanna a Sheachadadh (CDSS) 

agus tar éis fhoilsiú na Tuarascála Athbhreithnithe CDSS, bhí moladh sa Phlean CDSS 2017 go ndéanfaí 

breithmheas ar leibhéal acmhainní teagaisc do scoileanna atá rannpháirteach sa chlár chun cur le 

beartais sa réimse sin amach anseo. Bunaíodh Meitheal maidir le Méid Ranga i dteannta ionadaithe 

ón iliomad comhpháirtithe oideachais, ón bhForas Taighde ar Oideachas agus ó na haonaid ábhartha 

laistigh den Roinn Oideachais (RO) chun machnamh a dhéanamh ar an gceist seo.  

Rinneadh an tuarascáil seo a ullmhú sular tháinig an phaindéim Covid-19 agus roimh a tionchar dá 

héis sin ar conas a soláthraíodh an t-oideachas. Mar sin, ní thagraítear d’úsáid na foghlama cianda 

le linn dhruidim na scoileanna nó do thacaíochtaí breise a soláthraíodh do scoileanna i Meán 

Fómhair 2020 chun a n-athscailt a éascú.   

I bhfianaise chainteanna an ghrúpa oibre agus taighde inmheánaigh bhreise agus breithniúcháin, 

ullmhaíodh an tuarascáil seo tríd an Aonad Cuimsithe Sóisialta sa Roinn.  

Sa tuarascáil leagtar amach an taighde atá ar fáil agus fianaise maidir le tionchar ladghú mhéid an 

ranga le haghaidh a thabhairt ar mhíbhuntáistí oideachais. Ar an iomlán, is é an chuma atá ar an 

bhfianaise ná méadú modhúil sa ghnóthachtáil acadúil trí mhéid na ranganna a laghdú, agus gur mhó 

a bhuntáistí i measc na ranganna sóisearacha. Taispeánadh áfach gur mó an buntáiste a fhaigheann 

daltaí ó chúlraí atá faoi mhíbhuntáiste agus ó chúlraí mionlaigh as ranganna níos lú, ná mar a 

fhaigheann grúpaí eile.  

Ní féidir amharc ar mhéid ranganna as féin amháin, agus is léir nár chóir meas faoina luach a thabhairt 

ar thábhacht na ceanaireachta sa scoil, ar ionchas na ndaltaí, ar rannpháirtíochta na dtuismitheoirí 

agus ar mhodhanna oiliúna, scileanna agus teagaisc na múinteoirí. Níor mór paca foriomlán na 

dtacaíochtaí a soláthraítear do scoileanna DEIS a chur sa mheá, ina gcuimsítear deontas DEIS, deontas 

leabhar breisithe, agus rochtain ar an Scéim Theagmhála Baile, Scoile agus an Phobail, rochtain ar an 

gClár Críochnú Scoile agus rochtain ar an gClár Béilí Scoile.1 Leagtar amach sa Tuarascáil freisin na 

forbairtí san earnáil oideachais mar thacú leis na daltaí sin a bhfuil riachtanais speisialta acu trí theacht 

isteach an mhúnla leithdháilte Teagaisc Oideachais Speisialta ó 2017 i leith, rud atá mar bhonn faoi 

leithdháileadh breis is 13,500 Múinteoir Oideachais Speisialta i suíomhanna príomhshrutha. I measc 

na gceisteanna a gcaithfear iad a mheas mar chuid de mholtaí maidir le méid ranganna, cuimsítear 

líon tuartha ar an rolla, soláthar múinteoirí agus costais ghaolmhara.  

Is léir ó shonraí staidrimh méid reatha ranganna i mbunscoileanna DEIS Uirbeach Banda 12, agus méid 

ranga de 19 daltaí nó níos lú ag beagnach leathchuid acu. Is fiú a lua nach mbaineann sé sin ach le 

múinteoirí i seomraí ranga príomhshrutha amháin, agus go bhfuil 1,200 post breise i measc na 229 

scoil Banda 1 mar aon le poist teagaisc eile. Déantar an staid reatha maidir le poist oidhreachta agus 

le poist múinteoirí tacaíochta a phlé agus athbhreithniú faoi lán seoil chun tacú le múinteoirí. Féadfar 

poist oidhreachta a mheas i dtaca le múnla leithdháilte amach anseo, ach níl aon laghduithe nó 

athruithe atá measta i gcomhair 2022 i dtaobh na bpost sin.  

Cé go bhfuil roinnt compháirtithe oideachais tar éis laghdú a éileamh i méid ranganna chuig 15:1 faoi 

choinne na ranganna sóisearacha agus chuig 18:1 faoi choinne na ranganna sinsearacha do 

bhunscoileanna uirbeacha Banda 1 go léir, ní leor an fhianaise (faoi mar atá leagtha amach sa 

Tuarascáil) le cead a thabhairt le haghaidhe an laghaithe sin ar bhonn uilechoiteann. Is léir ó thorthaí 

                                                           
1Cuimsítear liosta iomlán na dtacaíochtaí in Aguisín 1 
2 As seo amach tabharfar scoileanna DEIS Banda 1 ar an tuarascáil sin. 

na tuarascála seo, áfach, gur chóir laghdú i méid ranganna, agus é sin a bheith dírithe ar mhéid na 

ranganna sóisearacha, a bheith mar chuid den phlé i dtaca le leithdháileadh acmhainní DEIS i measc 

na scoileanna sin ar mó a ndlús míbhuntáistí.  

Cuid 1 - Comhthéacs agus Cúlra  
 
 
Comhionannas Deiseanna i Scoileanna a Sheachadadh (CDSS) is ea príomhuirlis na Roinne Oideachais 
chun díriú ar thabhairt faoin míbhuntáiste oideachasúil. Leagtar amach sa Phlean fís na Roinne i leith 
an oideachais go mbeidh sé ina bhealach cruthaithe chuig deiseanna níos fearr do dhaoine i bpobail 
atá i mbaol míbhuntáiste agus eisiamh sóisialta. 
 
De réir Plean Gnímh do Chuimsiú Oideachais - DEIS 2005 (Plean Gníomhaíochta DEIS), rinneadh socrú 
leis an méid seo a leanas a theacht isteach, “Clár Tacaíochta Scoile nua a bheidh comhtháite agus trína 
dtarraingeofar le chéile, agus a dtógfar ar idirghabhálacha atá ann cheana féin do scoileanna agus do 
chnuasaigh/do phobail scoile ina bhfuil fíordhlús míbhuntáiste oideachasúil. Tabharfar san áireamh 
na difríochtaí idir na míbhuntáistí uirbeacha agus na míbhuntáistí tuaithe agus gníomhaíochtaí á ndíriú 
faoin gclár” (Roinn Oideachais agus Scileanna 2005 lch. 5). Bunaíodh forbairt cláir tacaíochta 
comhtháite ar phrionsabal an chuir chuige scoile uile maidir le soláthar na seirbhísí chun aghaidh a 
thabhairt ar mhíbhuntáistí oideachasúla agus tá taca faoi ón bpleanáil gníomhaíochta d’fhonn 
feabhsaithe i measc scoileanna aonair de réir a bPlean Gníomhaíochta Scoile DEIS.  
 
Laghdú i méid na ranganna i mbunscoileanna DEIS Banda 1 ab ea ceann de na príomhthacaíochtaí dá 

bhforáiltear sa Phlean Gníomhaíochta DEIS in 2005. Dá réir sin, “laghdófar uasmhéid ranganna chuig 

20:1 sna ranganna sóisearacha ar fad (ó na Naíonáin Shóisearacha go dtí Rang 2) agus chuig 24:1 sna 

ranganna sinsearacha ar fad (ó Rang 1 go dtí Rang 6) do na 150 bunscoil uirbeach/tuaithe is mó atá 

buailte leis an dlús míbhuntáisteach” (Roinn Oideachais agus Scileanna 2005 lch. 8). San am i láthair, 

cuirtear an méid ranga laghdaithe sin i bhfeidhm ar na 229 mbunscoil uirbeach Banda 1 go léir. Is fiú 

a lua gur é leithdháileadh na bprionsabal riaracháin i dtaca le níos lú daltaí ar an rolla agus i dtaca le 

figiúirí foirne i bhfarradh is atá cúrsaí i mbunscoileanna de ghnáth é beart breise chun tacú leis an uile 

bhunscoil uirbeach DEIS.  

 
1.1 Athbhreithniú DEIS 
 
De réir na dtuarascálacha is déanaí, léirítear go bhfuil tionchar dearfach á imirt ar thabhairt faoin 
míbhuntáiste oideachasúil i measc mhórchuid na ndaoine óga. Sa tuarascáil maidir leis na torthaí is 
déanaí ón gClár um Measúnú Daltaí Idirnáisiúnta (CMDI), de réir an Fhorais Taighde ar Oideachas gur 
ann d’fhianaise óna léirítear caolú sa bhearan ghnóthachtála ar leibhéal na hiar-bhunscoile idir daltaí 
ar scoileanna DEIS agus daltaí ar scoileanna neamh-DEIS thar achar ama (Gilleece et al. 2020). I measc 
na dtorthaí ón CMDI, soláraítear fianaise ar laghdú i gcéatadán na n-íosghnóthachtálaithe sa 
mhatamaitic ar leibhéal na hiar-bhunscoile idir 2012 agus 2018. Is léir ón meastóireacht leanúnach ar 
an gClár DEIS feabhsúchán sna torthaí oideachasúla ó thaobh na litearthachta agus na 
huimhearthachta de, agus ó thaobh an tintrimh agus rátaí coinneála de (Weir et al. 2010; Weir & 
McAvinue 2012; Weir et al. 2017). Ba léir an bhearna atá ann fós idir scoileanna DEIS agus scoileanna 
neamh-DEIS.  
 
Ionnas go soláthrófar cur chuige nua i gcomhair DEIS, cuireadh tús le Clár in 2015 tar éis fhoilsiú na 
tuarascála ón Institiúid Taighde Eacnamaíochta agus Sóisialta (ITES) ar coimisiúnaíodh ón Roinn 
Oideachais “Ag foghlaim trí Mheastóireacht a dhéanamh ar DEIS” (Smyth et al. 2015) agus bunaíodh 
Grúpa Comhairleach um Athbhreithniú ar DEIS dá bharr sin chun athbhreithniú a dhéanamh ar an 
gClár Tacaíochta Scoile DEIS. I ndiaidh próisis chuimsithigh agus leitheadaigh comhairliúchán i 
dteannta páirtithe leasmhara (lena n-áirítear comhpháirtithe oideachais, acadóirí, cleachtóirí agus 
daltaí), cuireadh chun tosaigh moltaí maidir le creat úr tacaíochtaí. Ba é cuspóir an athbhreithnithe é 
modheolaíocht nua a fhorbairt ar mhaithe le scoileanna a aithint agus creat úr tacaíochtaí a fhorbairt 

i gcomhair scoileanna chun aghaidh a thabhairt ar an míbhuntáiste oideachasúil. An toradh a bhí air 
sin ná foilsiú na Tuarascála ar Athbhreithniú DEIS agus an Phlean DEIS 2017 i bhFeabhra 2017. 
 
Rinneadh athbhreithniú ar an uile ghné de DEIS, lena n-áirítear raon agus tionchar na ngnéithe éagsúla 
de thacaíochtaí a soláthraíodh faoin gclár DEIS, deiseanna nuálaíochta laistigh de scoileanna agus 
eatarthu, agus an scóip le haghaidh coomhtháite méadaithe seirbhísí atá á soláthar ag Ranna eile agus 
ag Forais eile le go dtiocfaidh feabhas ar éifeachtúlacht na raonta idirghabhálacha ar baineadh leas 
astu.  
 
Togra amháin a tháinig chun cinn le linn an phróisis chomhairliúcháin ab ea laghdú breise i méid ranga 

sna bunscoileanna DEIS, ach go háirithe laghdú chuig 15:1 mar chóimheas sna bunscoileanna DEIS 

Banda 1. Agus é sin á chíoradh acu, thug an Grúpa Comhairleach an méid seo a leanas faoi deara (An 

Roinn Oideachais agus Scileanna, 2017, lgh. 49-50): 

- “Bíodh is gur é leithdháileadh acmhainní teagaisc is cúis le feabhas ar thorthaí foghlama, bhí 

leibhéal gnóthachtála sna scoileanna sin íseal go fóill, agus tugadh údar ar leanúint leis na 

tacaíochtaí reatha. 

- Tá poist oidhreachta agus poist eile fós á gcoinneáil ag go leor scoileann DEIS, anuas ar a 

ndáileadh ginerálta, rud a chruthaíonn éagothroime idir na scoileanna sin agus scoileanna 

nárbh ann dóibh nuair a bhí na scéimeanna sin i bhfeidhm, ach anois is féidir leo bheith ag 

freastail ar an gcóhort céanna de dhaltaí.  

- Ó bhí 2005 ann tá feabhas suntasach tar éis tagtha ar an soláthar oideachais sna 

luathbhlianta, agus is dóichí páistí anois a bheith níos réidh le haghaidh na scoile ná mar a bhí 

roimhe.  

- Gealltanas ón gClár Rialtais inar dúradh an t-am sin, “tá cruthaithe go dtagann feabhas ar 

ghnóthachtáil an dalta, ach go háirithe i measc na ndaltaí atá faoi mhíbhuntáiste mar thoradh 

ar ranganna níos lú, ach go háirithe i measc na Naíonán Sóisearach agus na Naíonán 

Sinsearach.”  

- Ionchur ó chomhpháirtithe oideachais ar leibhéal na bunscoile inar moladh 15:1 mar mhéid 

ranga sna scoileanna DEIS Banda 1. 

- Is doiligh teacht ar réiteach maidir leis an méid ranga is fearr”.  

Dá bharr sin, rinne an grúpa dhá mholadh maidi lr méid ranga (An Roinn Oideachais agus Scileanna, 

2017a, p. 51): 

- Ba chóir go gcuimseofaí meastóireacht ar leibhéal na n-acmhainní teagaisc sna scoileanna atá 

rannpháirteach sa Chlár Tacaíochta Scoile [CTS] sa Chreat nua um Monatóireacht agus 

Meastóireacht, chun cur le beartas sa réimse sin amach anseo. 

- Ar fheitheamh aon athraithe maidir le leithdháileadh measta na múinteoirí i gcomhair 

bunscoileanna uirbeacha ina dtacaítear leis an leibhéal is airde daltaí atá i mbaol míbhuntáiste 

oideachasúil, ba cheart an méid ranga reatha atá measta a chur i bhfeidhm sna scoileanna 

sin”.  

 
1.2 An Plean DEIS 2017 
 
Bunaítear an Plean DEIS 2017 (An Roinn Oideachais agus Scileanna, 2017b) ar chúig phríomhchúspóir. 
Is é a chuspóir ná a bheith ar an dream is fearr san Eoraip maidir leis an oideachas a thapú chun 
bacainní a shárú, trí fhoghlaimeoirí a chumasú le go gcuirfidh siad go héifeachtach leis an tsochaí. 
Cuirtear tacar uaillmhianach cuspóirí agus gníomhaíochtaí i láthair i bPlean DEIS, chun tacú leis na 

leanaí is mó atá i mbaol míbhuntáiste oideachasúil. I measc príomhghnéithe an phlean tá na nithe seo 
a leanas: 
 

 Modheolaíocht nua chun scoileanna a aithint. Roimhe seo, rinneadh leibhéil míbhuntáistí a 
thomhas trí leas a bhaint as uirlisí suirbhé ar leibhéal na bunscoile. Sonraí feabhsaithe a bheith 
ann atá á gcoinneáil go lárnach, a ndéantar iad a nuashonrú tar éis gach daonáirimh, agus atá 
faoi réir ag dianseiceálacha cáilíochta, rud a fhágann go bhfuil dóigh chuspóireach againn chun 
leibhéil an mhíbhuntáiste a thomhas i gcás gach bunscoile agus iar-bhunscoile, rud atá níos 
freagrúla d’athruithe déimeagrafacha agus d’athruithe eile. 

  Clár Tacaíochta Scoile nua a bheidh comhtháite agus trína dtarraingeofar le chéile, agus a 
dtógfar ar idirghabhálacha atá ann cheana féin do scoileanna agus do chnuasaigh/do phobail 
scoile ina bhfuil fíordhlús míbhuntáiste oideachasúil. 

 

Sa scoilbhliain3 2020/21 bhí 887 scoil sa Chlár DeiS agus iad ag freastal ar chorradh le 185,000 dalta. Is 

mar seo a leanas an miondealú: 

 

Líon na Scoileanna DEIS de réir Bhanda DEIS i gcomhair na Scoilbhliana 2020/21 

Bunscoileanna DEIS Banda 1 229 

Bunscoileanna DEIS Banda 2 104 

Bunscoileanna faoin Tuath 356 

Iar-bhunscoileanna 198 

Fíor 1.1 Líon na Scoileanna DEIS de réir Bhanda DEIS i gcomhair na Scoilbhliana 2020/21 

 
Brie is €125 milliún is ea caiteachas iomlán na Roinne ar na scoileanna DEIS. Soláthraítear €60 milliún 
mar mhaoiniú breise ón Roinn Gnóthaí Fostaíochta agus ón Roinn Coimirce Sóisialaí le haghaidh an 
Chláir Béilí Scoile. Tá liosta iomlán na n-acmhainní agus na dtacaíochtaí a sholáthraítear do Scoileanna 
DEIS in Aguisín 1. 
 
 
1.3 Meitheal ar Líon Ranga  
 
De réir an Phlean DEIS, Aidhm 2 - Feabhas a chur ar thaithí foghlama agus ar thorthaí daltaí sna 
scoileanna DEIS, déantar acmhainní breise teagaisc a mheas. De réir Gníomh 27 (An Roinn Oideachais 
agus Scileanna 2017b. lch. 33), “Meastóireacht ar leibhéal na n-acmhainní teagaisc sna scoileanna atá 
rannpháirteach sa Chlár Tacaíochta Scoile [CTS] le déanamh taobh istigh den Chreat um 

Monatóireacht agus Meastóireacht, chun cur le beartas sa réimse sin amach anseo.”.  
 
Leis an méid sin a éascú, bunaíodh Meitheal Méid Ranga ina raibh ionadaithe ó Chumann Múinteoirí 
Éireann (CMÉ), ó Líonra Phríomhoidí Bunscoile Éireann (LPBÉ), ó Chumann Bainistíochta na 
mBunscoileanna Caitliceacha (CBBC), ón bhForas Patrúnachta, ón bhForas Taighde ar Oideachas (FTO), 
ón gCigireacht agus ó Aonaid ábhartha eile atá laistigh den Roinn Oideachais. In Aguisín 2 léirítear 
Téarmaí Tagartha an ghrúpa, a bhuail le chéile ceithre h-uaire faoi leith, agus obair bhreise á déanamh 
ag baill taobh amuigh de na cruinnithe sin.  
 

                                                           
3 San anailísiú sonraí a rinneadh níos déanaí sa tuarascáil úsáidtear sonraí ón scoilbhliain 2018/19. 
Druidim/cónascadh scoile is cús le haon difear i líon na scoileanna.  

Cé gurb é croí-obair an Ghrúpa é méid ranga barrmhaitheasa a mheas i gcomhair scoileann DEIS, 
níorbh fhéidir é a mheas as féin i bhfianaise gurb ann de neart réimsí eile a gcaithfear iad a mheas 
maidir le cur leis an bhfoghlaim éifeachtach agus leis na torthaí oideachasúla feabhsaithe sa seomra 
ranga. Chomh maith leis sin, níl sa méid ranga laghdaithe ach ceann amháin den iliomad tacaíochtaí a 
soláthraítear do bhunscoileanna DEIS Banda 1 agus dá réir sin, faoi mar a tagraíodh dó sa Tuarascáil 
ón Institiúid Taighde Eacnamaíochta agus Sóisialta (ITES) darbh ainm “Ag foghlaim trí Mheastóireacht 
a dhéanamh ar DEIS” (Smyth et al. 2015, lch. viii) “is doiligh a thuiscint céard iad na gnéithe den chlár 
is fearr a fheidhmíonn, mar gheall ar an socrú i dtaobh cistithe breise agus tacaíochtaí ilghnéitheacha. 
Is dócha gur léiriú ar an bpacáiste cuimsitheach tacaíochtaí a cuireadh i bhfeidhm é aon tionchair dá 
bhuil ann.”  
 
De réir na dTéarmaí Tagartha maidir leis an Meitheal Méid Ranga4, is é cuspóir na tuarascála seo ná 
amharc ar an bhfianaise ó thaobh an mhéid ranga barrmhaitheasa le haghaidh na scoileanna DEIS, 
agus staid reatha na scoileanna DEIS a chur san áireamh mar on leis an gcóras oideachais go ginearálta, 
agus chun moltaí atá bunaithe air sin a chur faoi bhráid an Ghrúpa Stiúrtha DEIS5.  
 
Is fiú a lua go mbaineann an méid ranga le líon na ndaltaí atá i seomra ranga de ghnáth, ach baineann 
an cóimheas daltaí-múinteoirí le líon na ndaltaí ar an rolla i gcodarsnacht le líon iomlán na bpost 
teasgaisc, lena n-áirítear baill na foirne teagaisc nach bhfuil seomra ranga sannta dóibh. Dá bharr sin, 
is mó an tuiscint a bhainfí as an gcóimheas daltaí-múinteoirí ná an méid ranga amháin: baineann sé le 
hacmhainní foriomlána na foirne laistigh den scoil fosta, agus le leibhéal an ionchuir is féidir a bheith 
aige ar fhoghlaim na ndaltaí.  
 
Dírítear isteach ar an méid ranga sa tuarascáil seo, .i. líon na ndaltaí atá de ghnáth i seomra ranga.  
 
Chomh maith leis sin, is fiú a lua go ndearnadh an tuarascáil seo a ullmhú sular tháinig an phaindéim 

Covid-19 agus roimh a tionchar dá héis sin ar sholáthar an oideachais. Mar sin, ní thagraítear d’úsáid 

na foghlama cianda le linn dhruidim na scoileanna nó do thacaíochtaí breise a soláthraíodh do 

scoileanna i Meán Fómhair 2020 chun a n-athscailt a éascú.   

 
 

                                                           
4 Tugtar mionsonraí maidir leis na Téarmaí Tagartha i gcomhair an Mheithil Méid Ranga in Aguisín 2. 
5 Mar a dúradh cheana, ullmhaíodh an tuarascáil seo go luath in 2020, agus ní chuirtear san áireamh na 
hacmhainní breise agus an tacaíochta bhreise a soláthraíodh maidir le tacú leis na scoileanna tríd an bpaindéim 
Covid-19.  

Cuid 2 – Taighde agus Fianaise maidir leis an éifeachtúlacht a bhaineann leis an 

méid ranga a ladghú chun aghaidh a thabhairt ar mhíbhuntáistí oideachais6 

 

Bunaítear bearta chun méid ranga a laghdú ar an gcur chuige go gcruthaítear buntáistí do dhaltaí i 

méid ranga atá níos lú, lena gcaolaítear an bhearna i ngnóthachtáil na ndaltaí, trí acmhainneacht an 

mhúinteora a mhéadú chun an rang foriomlán a bhainistiú agus chun dul i ngleic leis an rang ar fad 

(laghdú i líon na bhfadhbanna sóisialta) agus chun teagasc agus foghlaim atá saincheaptha a sholáthar 

do dhaltaí aonair nó do ghrúpaí beaga. An cheist maidir le tionchar an mhéid ranga ar ghnóthachtáil 

na ndaltaí is ea ceann de na ceisteanna is mó a ndéantar taighde air san earnáil oideachais. Go dtí na 

1970í, ba ghnách go mbíodh staidéir thurgnamhacha ar scála beag agus agallaimh neamhfhoirmiúla i 

gceist le staidéir ar a éifeachtaí. Sa deireadh thiar thall, ba mar gheall ar an bhforbairt ar theicnící 

meatanailíseacha níos sofaisticiúla a ligeadh torthaí ón iliomad staidéar maidir le laghdú ar an méid 

ranga a shintéisiú. As sin a eascraíodh roinnt conclúidí leathana. Ar an gcéad dul síos, baineann laghdú 

ar an méid ranga (chuig 20 dalta nó níos lú) le feabhsúcháin mhódhúla sa ghnóthachtáil acadúil. Ar an 

dara dul síos, ba mhó na tairbhí sna haoisghrúpaí is óige. Ar an tríú dul síos, ba mhó an tairbhe a bhain 

na daltaí ó chúlraí faoi mhíbhuntáiste agus ó chúlra mionlaigh as na ranganna beaga (Glass & Smith 

1979; Robinson 1990). Chomh maith leis sin, de réir taighde a rinneadh ar na mallaibh (Hanushek & 

Woessmann 2017), is beag iontaofacht atá ann gur léiriú ar ghnóthachtáil na ndaltaí iad méid 

cainníochtúil an chaiteachais agus an méid ranga de réir mar a soláthraítear tríd an bhfianaise 

idirnáisiúnta.    

Ó lár na 1950í in Éirinn, is minic céist mhéid an ranga (.i. líon na ndaltaí atá sa seomra ranga de ghnáth7) 

a bheith ar an gclár oideachais, agus gné an bheartais oideachasúil is ea é a laghdú (Weir et al. 2010). 

In athbhreithniú Slavin et al. (2017) ar an litríocht maidir le méid an ranga, aithníodh corpas taighde 

inar léir an tábhacht a bhaineann le méid an ranga a laghdú i roinnt cásanna agus feabhsúcháin a 

sholáthar d’fhonn ghnóthachtáil na ndaltaí. De réir na fianaise, d’féadfaí go mbeadh na ranganna 

beaga (20 dalta nó níos lú) mar thionchar dearfach ar thorthaí na ndaltaí i measc na n-aoisghrúpaí is 

óige, seans gur tionchair fhadtréimhseacha iad, agus gur mhó a thionchar i measc páistí ó chúlraí 

mionlaigh agus ó cúlraí faoi mhíbhuntáiste. Is as ceithre mheastóireacht mhóra i dtaca le cláir 

laghdaithe méid ranga a cuireadh i bhfeidhm sna Stáit Aontaithe le linn na 1980í agus na 1990í, a 

eascaíonn cuid mhór mhaith den fhianaise maidir le héifeachtúlacht an laghdaithe i méid an ranga: 

Project STAR (Student-Teacher Achievement Ratio) in Tennessee; SAGE (Student Achievement 

Guarantee in Education) in Wisconsin; an tionscnamh um ladghú ar mhéid an ranga ar fud an stáit in 

California; agus an clár um méid an ranga a laghdú in Florida.  

Trí Project STAR, a cuireadh i bhfeidhm sna 1980í, soláthraíodh roinnt den fhianaise is tréine agus is 

mó luaite i dtaca leis na tionchair dhearfacha ar thorthaí na ndaltaí a eascraítear as méid an ranga a 

laghdú. I dtorthaí ó thriail rialaithe randamaithe mar chuid de Project STAR, léirítear gurbh fearr torthaí 

na ndaltaí as ranganna beaga ná torthaí na ndaltaí as gnáthrangann, gur mhó na tairbhí i measc daltaí 

sa chéad cheithre bliana dá n-oideachas agus i measc na ndaltaí ó chúlraí faoi mhíbhuntáiste agus ó 

                                                           
6 Is iad breithmheas Kelleher agus Weir (2017) agus Weir et al. (2017) a spreagann an chuid seo. an chuid seo. 
7Tá difear idir méid an ranga agus an cóimheas daltaí-múinteoirí, ar tomhas é ar líon iomlán na daltaí atá i scoil 
ag deireadh na scoilbhliana roinnte ar líon na bpost teagaisc sa scoil. Is cruinne i bhfad é tomhas an mhéid ranga 
maidir le comhthéacs an tseomra ranga gach lá ná an cóimheas daltaí-múinteoirí. Mar shampla, in 2014/15, bhí 
9 daltaí sa difear le sonrú (An Roinn Oideachais agus Scileanna 2015) idir an meánmhéid ranga i mbunscoileanna 
na hÉireann (24.9) agus an cóimheas daltaí-múinteoirí (16.2). 

chúlraí mionlaigh (Mosteller 1995). Is torthaí comhsheasmhacha iad sin i dtaca le torthaí ó luath-

mheatanailís ar na tionchair ag méid ranga laghdaithe, de réir mar a rinne Glass agus Smith (1979).  

Le deich mbliana anuas, tá fás tagtha ar an gcorpas taighde ar mhéid an ranga a laghdú chun tabhairt 

faoin míbhuntáiste oideachasúil. É sin ráite, bíodh is go ndearnadh neart staidéar ar scála beag, ní 

dhearnadh aon staidéar rialaithe randamaithe ar scála mór ó rinneadh an Project STAR. Ina ainneoin 

sin, soláthraítear léargais bhreise trí anailísí na sonraí ó Project STAR, agus cuireadh feabhas lenár 

dtuiscint ar na tionchair na bhíonn ag méid an ranga a laghdú, i dteannta sraithe staidéar eile a 

rinneadh ar scála níos lú go hidirnáisiúnta. Sna hathbhreithnithe a rinneadh ar na mallaibh, rinneadh 

fianaise an taighde a mheas chun na príomhthorthaí a tharrangt le chéile maidir leis an tionchar a bhí 

ag méid ranga níos lú ar ghnóthachtáil na ndaltaí. Mar shampla, rinne Zyngier (2014) athbhreithniú 

córasach ar 112 staidéar a rinneadh go hidirnáisiúnta idir 1979 agus 2014, chun an fhianaise maidir 

leis an tionchar atá ag méid an ranga a mheas, ach go háirithe i measc páistí ó phobail faoi 

mhíbhuntáiste ó thaobh an chultúir, na teanga agus na heacnamaíochta de. Lena chois sin, rinne 

Schanzenbach (2014) athbhreithniú ar an litríochta acadúil maidir leis an tionchar atá ag méid an 

ranga, inar díríodh ar Project STAR agus ar an iliomad staidéir cuasaturgnamhach a rinneadh go 

hdirináisiúnta, agus chríochnaigh Shin agus Chung (2009) meatanailís ina raibh 17 staidéar tionchair a 

rinneadh sna Stáit Aontaithe maidir leis an tionchar atá ag méid an ranga. Tríd an tsintéis sin, táirgeadh 

torthaí atá comhsheasmhach le hathbhreithniú níos túisce de chuid Archer agus Weir (2005), le 

saothar níos túisce de chuid Glass agus Smith (1979), agus le torthaí ó Project STAR.  

 

2.1 An Tionchar ag Méid Ranga Laghdaithe  
 
Is léir ó fhianaise an taighde gur fearr a fheidhmíonn páistí i ranganna beaga, ach go háirithe sna 

haoisghrúpaí is óige (Schanzenbach 2014; Shin & Chung 2009; Zyngier 2014), agus gur cheart go 

mbeadh níos lú ná 20 dalta i ngach rang le go mbainfidh na páistí an tairbhe is mó as na buntáistí 

gaolmhara (Glass & Smith 1979; Zyngier 2014). Is iondúil gur ionann gnóthachtáil na ndaltaí i ranganna 

beaga agus idir 0.15 agus 0.20 diall caighdeánach níos airde ná gnóthachtáil na ndaltaí sna 

gnáthranganna (Glass & Smith 1979; Molner et al. 1999; Mosteller 1995; Shin & Chung 2009). Mar 

shampla, i gcás Project STAR, is idir 0.15 agus 0.20 diall caighdeánach níos airde atá na meántorthaí sa 

mhatamaitic agus sa léitheoireacht sna ranganna in raibh 15 dalta ar an meán i gcomparáid leis na 

ranganna ina raibh 22 dalta ar an meán (Word et al. 1990).  

Chomh maith leis sin is léir ó na torthaí sa litríocht ga dtagann laghdú ar thionchar méid ranga bhig de 

réir mar a éiríonn na páistí níos sine, rud óna dtugtar le fios gur éifeachtaí i bhfad é méid ranga 

laghdaithe i measc na n-aoisghrúpaí is óige, agus go háirithe sna chéad cheithre bliana dá n-oideachas 

(Shin & Chung 2009). De réir mar is faide a bhíonn na páistí i méid beag ranga sna haoisghrúpaí is óige, 

is mó na buntáistí a bheidh acu agus iad sna ranganna níos sine (Zyngier 2014). Anuas air sin, maireann 

na tairbhí gnóthachtála a bhaintear mar gheall as bheith i méid beag ranga fiú amháin nuair a chuirtear 

daltaí i méid meánach ranga (Zyngier 2014). Cuir i gcás, dar le Finn et al. (2001) ba léir ó shonraí ó 

Project STAR, tar éis dóibh filleadh ar an meánrang, gur éirigh níos fearr le daltaí a bhí sna ranganna 

níos lú agus iad níos óige ná leis na daltaí a bhí tar éis bheith sna meánranganna ag an aois chéanna. 

Ba léir tionchair fhadtéarmacha i measc na n-aoisghrúpaí níos sine do dhaltaí a bhí sna ranganna níos 

lú ar feadh trí nó ceithre bliana, agus ba mhó na buntáistí a bhí ag daltaí a d’fhreastail ar na ranganna 

beaga ar feadh na gcéad cheithre bliana. I measc na ndaltaí sin, léiríodh taibhí gnóthachtála arb ionann 

agus scoilbhliain iomlán é. i gcodarsnacht lena bpiaraí a d’fhreastail ar na meánranganna le linn na 

gcéad cheithre bliana. Tugadh le fios ó thorthaí na staidéar cuasatugnamhach gurb ann do thairbhí 

gnóthachtála i measc na ndaltaí sna ranganna níos lú agus iad ar an mbunscoil blianta ina dhiaidh sin 

(Angrist & Lavy 1999; Fredriksson et al 2013), ach go háirithe i measc na ndaltaí atá faoi mhíbhuntáiste 

(Angrist & Lavy 1999). É sin ráite, tá taighde breise de dhíth sular féidir clonclúidí críochnaitheacha a 

tharraingt maidir leis a tionchar a bhíonn ar dhaltaí bunscoile níos sine (Schanzenbach 2014; Zyngier 

2014).  

Cé go mbaineann na daltaí go léir tairbhe as méid ranga níos lú i measc na n-aoisghrúpaí oga, is léir 

gur mó an tairbhe i gcás na ndaltaí ó chúlraí atá faoi mhíbhuntáiste agus ó chúlraí mionlaigh (Glass & 

Smith 1979; Schanzenbach 2014; Zyngier 2014). Dhá nó trí oiread níos mó atá an buntáiste a 

bhaineann páistí ó chúlraí mionlaigh as méid ranga laghdaithe i gcomparáid le daltaí eile de réir sonraí 

ó Project STAR (Finn & Achilles 1999). De réir na fianaise, bíonn an tairbhe a bhaineann daltaí ó chúlraí 

faoi mhíbhuntáiste agus ó chúlraí mionlaigh a cuireadh sna ranganna beaga á choinneáil acu sna 

blianta ina dhiaidh sin (Zyngier 2014). Cuir i gcás, dar le Finn et al. (2004) ba léir ó shonraí ó Project 

STAR, tionchar duntasach dearfach go cionn cúig bliana i measc na ndaltaí ó chúlraí mionlaigh as siocair 

gur fhreastail siad ar ranganna beaga sna chéad chúig bliana dá n-oideachas. Taispeántar in anailís ar 

Project STAR ach go háirithe i measc na ndaltaí ó chúlraí atá faoi mhíbhuntáiste a fhreastlaíonn ar 

ranganna beaga, go dóichí go gcríochnóidh siad an mheánscoil (Finn et al. 2005) agus do dtosóidh siad 

ar an ollscoil (Dynarski, et al. 2013).  

Ceist thábhachtach a ardaítear i gcainteanna faoi mhéid ranga a laghdú is ea cé acu an bhfuil nó nach 
bhfuil a leithéid de rud agus méid optamach ranga ann dó i dtaca le tionchair thairbheacha ar 
ghnóthachtáil na ndaltaí. Moltar sna hathbhreithnithe a dhéantar ar an bhfianaise, gur cheart go 
mbeadh níos lú ná 20 dalta i ngach rang le go mbainfidh na páistí an tairbhe is mó as na buntáistí 
gaolmhara (Glass & Smith 1979; Zyngier 2014). Bíodh is go meastar 20 dalta a bheith mar uasmhéid, 
léirigh Blatchford et al. (2011) go mbunaítear é sin ar thaighde amhail Project STAR, ina raibh 20 in 
úsáid mar lárphointe na méideanna ranga a ndearnadh comparáid eatarthu. In staidéar, ní raibh 
Blatchford et al. (2011) in ann líon ranga sonrach a dheimhniú ar dócha go dtarlódh tionchair 
thairbheacha os a chionn nó faoi. Chríochnaigh na húdair nach mór uasmhéid agus íosmhéad na 
ranganna a mheas in éineacht le tosca eile mar atá tuairimí agus cleachtais na múinteoirí, agus an 
taithí atá acu ar an iliomad méid ranga. Chríochnaigh Zyngier (2014, p.16) ina athbhreithniú féin, ‘nuair 
a dhéantar é a phleanáil i gceart agus nuair a thugtar cistiú ceart dó, gintear tairbhí suntasacha i measc 
na ndaltaí as a bheith sna ranganna beaga agus is mó na tairbhí breise sin dá fhaide na daltaí a bheith 
sna ranganna sin’. 
 
 
2.2 Iarmhairtí Neamhbheartaithe 
 
Is féidir go mbíonn iarmhairtí neamhbheartaithe mar thoradh ar idirghabhálacha maidir le laghdú 

méid ranga nach bhfuil pleanáilte i gceart (Chingos 2013; Ready 2008). Ar an gcéad dul síos, is féidir le 

beartais laghdaithe méid ranga, mar atá tionscnamh laghdaithe ranga ar fud an stáit in California, 

soláthar na múinteoirí ar ardchaighdeán do na scoileanna atá faoi mhíbhuntáiste a ísliú trí chomórtas 

a chruthú idir na scoileanna atá sa tóir ar mhúinteoirí cáilithe (Jepsen & Rivkin 2009). Dá bhrí sin, is 

féidir go mbíonn na múinteoirí is lú cáilithe agus ar lú a dtaithí ag na daltaí sna scoileanna faoi 

mhíbhuntáiste, agus mar sin nó bhainfidh siad iomlán an tairbhe as méid ranga laghdaithe (Jepsen & 

Rivkin 2009). Ar an dara dul síos, cuirtear borradh faoi úsáid na ranganna ilaoiseacha ar scoileanna gan 

chuimhneamh mar gheall ar bheartais laghadaithe méid ranga, óir is féidir le scoileanna na ranganna 

sin a bhunú ar mhaithe le costais a ísliú, agus ceanglais maidir le laghaú méid ranga á gcomhlíonadh 

acu (Sims 2008). Trí anailís a dhéanamh ar bheartas California, d’aithin Sims (2008) go raibh 

drochthionchar ag ranganna ilaoiseacha ar ghnóthachtáil na ndaltaí, rud a chuir ar neamhní aon 

tionchar dearfach a bhí bunaithe ar mhéid ranga laghdaithe. Dá bhrí sin, mar thoradh ar an mbeartas, 

is iondúil go raibh na daltaí ‘níos measa ó thaobh na gnóthachtála de’ (Sims 2008, lch. 477). Lena chois 

sin, fuair Sims fianaise go raibh tionchar níos tréine ag na ranganna ilaoiseacha ar scoileanna inar mó 

dlús na ndaltaí a bhí faoi mhíbhuntáiste, in aineoinn nár dhóichí go mbunóidís iad thar aon scoil eile. 

Ar an tríú dul síos, de réir mar a chonacthas sna cláir uilíocha maidir le laghdú méid ranga, cuirtear brú 

ar acmhainní macasamhail spáis agus áiseanna trína leithéid de laghduithe i méid an ranga, agus tá 

baol róphlódaithe ann. Bíonn tionchar díréireach ag na fadhbanna sin ar dhaltaí ó chúlraí ar ioncam 

íseal agus ó mhionlaigh chine (Ready 2008).  

  

2.3 Laghdú Éifeachtach i Méid an Ranga  

Sna ceachtanna a foghlaimíodh ó thionscnaimh California agus Florida, cuirtear béim ar a thábhachtaí 

atá an beartas maidir le laghdú i méid an ranga a mheas taobh istigh den chomhthéacs foriomlán 

beartais oideachasúil. De réir mar a thug Chingos (2013, lch. 425) é faoi deara, ‘ní bhíonn tionscnaimh 

oideachais ag feidhmiú san fholús. Is dóichí go mbíonn tionchar ag beartas a ceapadh chun gné amháin 

de thaithí oideachasúil na ndaltaí a athrú ar ghnéithe eile de freisin.’ Mar sin, le bheith éifeachtach, ní 

foláir laghdú i méid an ranga a phleanáil go cúramach. Ar an iomlán, dar le Chingos (2013) go dtacaítear 

san fhianaise díriú isteach ar an mbeartas laghdaithe méid ranga áit a bhfuil éifeachtúlacht ag baint 

leis – ar pháistí níos óige ar na scoileanna ina bhfuil leibhéil arda míbhuntáistí. Fairis sin, maíonn sé 

gur gá dotháin tacaíochta agus forbartha a sholáthar do na múinteoirí agus gur gá leordhóthain 

achmhainní a sholáthar do na scoileanna lena chinntiú go mbainfear amach uasmhéid na mbuntáistí 

as méid an ranga a laghdú.  

Tionchar marthanach is ea tionchar laghdaithe ar mhéid an ranga, agus is féidir é a chur i bhfeidhm ar 
mhaithe le raon torthaí a bhaineann le cúrsa an tsaoil (Schanzenbach 2014). Tugtar le fios sa taighde 
go n-éiríonn níos fearr le daltaí a fhreastlaíonn ar na ranganna beaga ná lena gcomhaoisigh a 
fhreastlaíonn ar na gnáthranganna maidir le táscairí a bhaineann le torthaí sóisialta, eacnamaíocha 
agus oideachasúla (Chetty et al. 2011; Dynarski et al 2013; Finn et al. 2005; Krueger 1999; Krueger & 
Whitmore 2001; Krueger & Whitmore 2002). Ach go háirithe, bíonn tionchar ag tinreamh fadtéarmach 
sna ranganna beaga ar raon torthaí oideachasúla le cois na dtorthaí caighdeánaithe (Zyngier 2014), 
mar atá leibhéal chríochnú na scoile agus leibhéal chláraithe leis an gcoláiste.  
 
Is beag staidéir a thug faoin gceist a fhreagairt maidir le cén fáth go n-éiríonn níos fearr leis na daltaí 
sna ranganna beaga ná leis na daltaí sna gnáthranganna. É sin ráite, sa taighdé atá ar fáil, moltar go 
bhféadtar méid beag ranga tionchar a imirt ar ghnóthachtáil an dalta trí thosca amhail teagasc aonair 
méadaithe, idirghabhálacha feabhsaithe múinteoirí-daltaí, bainistiú níos fearr sa seomra ranga, agus 
idirghabháil bhreise i measc na ndaltaí (m.sh. Blatchford et al. 2004; Graue et al. 2007). De réir na 
fianaise, luaitear iompraíocht na ndaltaí agus iompraíocht rannpháirtíochta na ndaltaí mar a bheifí ag 
eadránú an chaidrimh idir méid an ranga agus gnóthachtáil na ndaltaí (Zyngier 2014). De réir sonraí ó 
Project STAR, is léir go mbíonn daltaí níos rannpháirtí sna ranganna beaga agus go mbaineann níos lú 
toirmeasc lena n-iompraíocht (Finn et al. 2003). Lena chois sin, ciatheann daltaí níos mó am i mbun 
oibre, agus caitheann múinteoirí níos lú am ar bhainisitiú an tseomra ranga agus níos mó am ar an 
teagasc féin (Graue et al. 2007). Is iondúil go mbíonn rannpháirtíocht níos airde sna ranganna níos sine 
le sonrú i measc na ndaltaí a bhí sna ranganna beaga (Finn 1997).  
 
É sin ráite áfach, de réir na fianaise moltar gur gá do na múinteoirí cleachtais teagaisc a ghlacadh atá 
fóirsteanach do na ranganna beaga chun uasmhéid na mbuntáistí a bhaineann le laghú i méid an ranga 
a bhaint amach (Zyngier 2014). Dar le Hattie (2005, lch. 417), ‘is dóichí go dtarlóidh cleachtais teagaisc 
atá fabhrach d’fhoghlaim an dalta rathúil sna ranganna beaga seachas sna ranganna móra’). De réir 
thaighde Hattie, nótáladh nach mbíonn múinteoirí trealmhaithe leis na cleachtais sin nuair a dháiltear 
ar na ranganna níos lú iad. D’fhéadfaí deacracht a bheith ann, mar sin, dá dteipfeadh ar an múinteoir 
a mhodhanna a chaochlú agus é ag bogadh ó na ranganna móra go dtí na ranganna beaga, rud a 
dtiocfadh leis a tharlú dá mbeadh easpa taithí aige, easpa trealaimh aige nó easpa foinn athraithe air. 
De réir na fianaise moltar gur airde gnóthachtáil na ndaltaí i láthair múinteoirí a bhfuil níos mó taithí 
acu (Krueger 1999), agus is féidir le múinteoirí nua gnóthachtáil na ndaltaí a laghdú an oiread céanna 

agus is féidir le laghdú i méid an ranga í a fheabhsú (Jepsen & Rivkin 2009). Is minic go mbíonn na 
múinteoirí is lú cáilithe agus ar lú an taithí atá acu ag na scoileanna ina mbíonn dlús ard daltaí ó chúlraí 
mionlaigh agus ó chúlraí faoi mhíbhuntáiste, agus dá bhrí sin, cuirtear teorainn lena gcumas chun 
uasmhéid na mbuntáistí a bhaint as laghdú i méid an ranga (Jepsen & Rivkin 2009). Mar gheall air sin, 
cé go soláthraítear deiseanna chun modhanna teagaisc níos éifeachtaí a úsáid tríd an laghdú i méid an 
ranga, tastaíonn idir am agus thacaíocht ó na múinteoirí chun teicnící úra a fhorbairt agus a chur i 
bhfeidhm (Bascia & Faubert 2012). É sin ráite ámh, in Éirinn tá an-ardchaighdeán ag baint le 
hiontrálaithe ghairm na múinteoireachta, rud a aithnítear go forleathan, agus níl ann d’fhianaise ar 
leith gur céist mhór í éifeachtúlacht na modhanna teagaisc in Éirinn.  
 
Bíodh is nach féidir leis an gcaiteachas agus le méid an ranga bheith mar chúis leis an éagsúlacht sa 

ghnóthachtáil oideachasúil, i roinnt staidéar fuarthas naisc dhearfacha idir gnóthachtáil na ndaltaí 

agus cáilíocht an teagaisc agus cáilíocht na foirne teagaisc. Glacann Hattie (2015b) leis an gcur chuige 

céanna, agus dar leis gur iondúil gur beag tionchar atá ag tograí costasacha ar fhoghlaim na ndaltaí a 

fheabhsú, agus ba chóir díriú isteach ar inathraitheacht na héifeachtúlachta i measc na múinteoirí agus 

ar é sin a laghdú trí dheimhniú go mbíonn na múinteoirí agus ceannairí na scoile ag comhoibriú le 

chéile ar an tuiscint choitianta faoin bhforás agus faoin ard-ionchas i leith thionchar a dteagaisc. 

Glaonn sé polaitíocht an tsaineolais chomhoibríoch air sin, agus creideann sé go mbíonn forás bliana 

tuillte ag an uilde scoláire as ionchur bliana, is cuma cár thosaíodar. 

 

2.4 Modhanna Teagaisc agus Méid an Ranga  
 
Is ann d’fhianaise áirithe go mbíonn tionchar ag méid an ranga ar an gcur chuige a roghnaíonn na 

múinteoirí ar leibhéal na bunscoile, agus cead tugtha sna ranganna beaga le haghaidh díriú isteach ar 

ghníomhaíochtaí difreáilte agus ar ghníomhaíochtaí grúpa. Mar chuid den mheastóireacht ar an gcur 

chuige teagaisc maidir le ranganna de mhéideanna éagsúla, ní mór a chuimhneamh go ndéantar méid 

an ranga a chomhghaolú le saintréithe scoile eile, ach go háirithe stádas DEIS agus cineálacha scoile (i 

dtaca le stádas na dtáillí le híoc, ó thaobh na teanga de agus ó thaobh na hinscne de). Cuir i gcás, tá 

níos lú ná 25 dalta mar mhéid ranga ag formhór mór na bpáistí atá sna scoileanna DEIS Banda 1, ach 

tá níos mó ná 25 dalta mar mhéid ranga ag breis is trí cheathrú cuid de pháistí atá sna scoileanna 

neamh-DEIS (agus tá níos mó ná 30 dalta sa rang ag corradh le haon trian de na páistí, faoi mar a 

leagtar amach sa chéad chaibidil eile).  

Ar an iomlán, sna torthaí moltar gur féidir le páistí i ranganna beaga buntáiste a fháil i dtéarmaí na 

ndeiseanna atá ag a múinteoirí chun modhanna níos gníomhaí a úsáid. Taispeántar suntas mhéid an 

ranga i dtaca le modhanna teagaisc i measc na dtorthaí - agus ceadaítear cur chuige níos gníomhaí sna 

ranganna níos lú, agus cur chuige níos traidisiúnta in úsáid ag múinteoirí a bhfuil ranganna níos mó 

acu, ónar léir na constaicí lóistíochtúla agus spáis.  

 

2.5 Taighde maidir le Méid Laghdaithe an Ranga a chur i bhfeidhm sna Bunscoileanna DEIS 
 
Mar chuid den bhreithmheas neamhspleách a rinneadh ar DEIS ón bhForas Taighde ar Oideachas, 

tugadh faoi staidéir thréimhsiúla ionas go bhféadfaí meastóireacht a dhéanamh ar a oiread agus a 

cuireadh méideanna na ranganna sóisearacha i bhfeidhm faoi DEIS. Sa cheann is déanaí, ba mhian le 

Kelleher & Weir (2017) breithmheas a dhéanamh ar a oiread agus a baineadh amach méideanna na 

ranganna sóisearacha sna scoileanna DEIS Banda 1 in 2014/15. Theastaigh uathu freisin a dheimhniú 

cé acu an raibh nó nach raibh aon athrú ar leibhéal an idirdhealaithe dhearfaigh i dtreo na ranganna 

sóisearacha sna scoileanna DEIS Banda 1 a fuarthas i staidéar a rinneadh roimhe sin maidiri le méid an 

ranga sna scoileanna DEIS Banda 1 in 2009/2010 (Weir & McAvinue 2012) .i. an raibh laghdú i méid an 

ranga sna ranganna sóisearacha mar thosaíocht dar leis na scoileanna. 

San anailís ón bhForas Taighde ar Oideachas (FTO) is léir ardleibhéal feidhmithe an bheartais maidir le 

huasmhéid ranga faoi DEIS in 2014/15 agus léiríodh leis meánmhéid ranga i gcomhair na ranganna 

sóisearacha sna scoileanna DEIS Banda 1 thar na ranganna sóisearacha sna scoileanna neamh-DEIS. É 

sin ráite, cé gurb ann d’fhianaise shoiléir maidir leis an idirdhealú dearfach i dtreo na scoileanna DEIS 

Banda 1 i dtaca le méid an ranga shóisearaigh in 2014/15, taispeánadh ídiú an idirdhealaithe 

dhearfaigh sin thar thréimhse ama sa chomparáid a rinneadh ar na sonraí idir 2009/10 agus 2014/15. 

Go sainiúil, tháinig ardú 4.4% (nó 0.8 dalta) idir 2009/10 agus 2014/15 ar mheánmhéid na ranganna 

sóisearacha sna scoileanna DEIS Banda 1, agus 1% (nó 0.3 dalta) ab ea an t-ardú comhfhreagrach i 

measc na ranganna sóisearacha sna scoileanna uirbeacha neamh-DEIS. Chomh maith leis sin tháinig 

laghdú ar chéatadán na ranganna sóisearacha níos lú (20 dalta nó níos lú) sna scoileanna DEIS Banda 

1 go léir thar thréimhse ama, agus ba mhó an tionchar a bhí ar na ranganna an-sóisearach, ach go 

háirithe sa chéad rang. In 2009/10, bhí 20 dalta nó níos lú ag 72% de na ranganna sóisearacha sna 

scoileanna DEIS Banda 1, i gcomparáid le 64% in 2014/15. Tháinig ísliú leis ar chéatadán na ranganna 

sóisearacha ina raibh 22 dalta nó níos lú thar thréimhse ama sna scoileanna DEIS Banda 1 (ó 89% in 

2009/10 chuig 82% in 2014/15), agus tháinig méadú ar chéatadán (ó 4% in 2009/10 chuig 8% in 

2014/15) na ranganna is mó (ina raibh 25 dalta nó níos mó). Bhí laghduithe le sonrú i gcéatadáin na 

ranganna sóisearacha sna scoileanna uirbeacha neamh-DEIS, ina raibh 20 dalta nó níos lú (ó 8% chuig 

6%) agus ina raibh 22 dalta nó níos lú (ó 14% chuig 12%), agus ardú beag i gcéatadán na ranganna 

sóisearacha ina raibh 25 dalta nó níos mó (ó 75% chuig 77%). Is ionann na torthaí sin agus tuilleadh 

fianaise maidir le creimeadh an idirdhealaithe dhearfaigh le himeacht aimsire sna scoileanna DEIS 

Banda 1. 

Mar chríochnú, ba lú na ranganna sóisearacha sna scoileanna DEIS Banda 1 ná na ranganna 
sóisearacha sna scoileanna neamh-DEIS in 2014/15, trína ndeimhnítear tionchar dearfach bheartas 
mhéid an ranga faoi DEIS. É sin ráite ámh, is ann d’fhianaise go bhfuil creimeadh éigin ar bun in éadan 
an idirdhealaithe dhearfaigh toisc go ndearnadh anailísiú inchomparáide ar mhéid na ranganna sna 
scoileanna DEIS Banda 1 in 2009/10.  
 

2.6 Conclúid 
 
Moltar san fhianaise gur réimse inar féidir le laghdú i méid an ranga tionchar dearfach a imirt i dtaca 

le torthaí na ndaltaí é, ach cistiú mar is iomchuí aige agus é curtha i bhfeidhm ar dhóigh phleanáilte 

agus tús áite tugtha do na ranganna sóisearacha. Tá an litríocht a scríobhadh ar na mallaibh ar aon 

fhocal leis an litríocht a foilsíodh níos túisce i dtéarmaí choinníollacha na héifeachtúlachta. Go sainiúil, 

is iad na páistí is mó a bhaineann tairbhe as sna haoisghrúpaí is óige agus ina measc siúd ó chúlraí atá 

faoi mhíbhuntáiste. Ní foláir laghduithe i méid an ranga a mheas taobh istigh den chomhthéacs 

beartais oideachasúil níos forleithne, agus is mó na buntáistí sna cásanna ina ligtear do na múinteoirí 

na deiseanna a eascraítear as ranganna beaga a thapú, sna cásanna a bhfuil an saineolas is gá acu agus 

sna cásanna a bhfuil ard-ionchas ag na múinteoirí i leith a ndaltaí. Cé gur fiú a lua go bhfuil an-chuid 

eolais ag baint leis an taighde atá ann cheana féin dá dtaigraítear sa chaibidil seo, rinneadh roinnt 

mhaith de sna Stáit Aontaithe, amhail STAR project, i bpobail atá faoi mhíbhuntáiste agus dá bhrí sin 

ní mór an comhthéacs foriomlán a chur san áireamh i bhfianaise ardcháilíocht na múnteoirí atá sa tír 

seo. Tá taighde dírithe breise de dhíth i gcomhthéacs na hÉireann. Caithfear tosca eile ábhartha a chur 

san áireamh mar chuid den taighde náisiúnta breise, lena n-áirítear cáilíocht fhoriomlán na 

múinteoireachta, straitéisí teagaisc agus foghlama, comhthéacs phobal na scoile, saintréithe na 

ndaltaí, agus an cheannaireacht agus an bhainistíocht, ionas go dtiocfar ar mhéid optamach an ranga 

agus ar an cúinsí optamacha eile i gcomhair an teagaisc agus na foghlama.  

Cuid 3 – Staitisticí maidir le Méid an Ranga sna Bunscoileanna DEIS 
 
 
3.1 Leithdháileadh na Múinteoirí Bunscoile ag An Roinn Oideachais 
 
An sceideal foirne le haghaidh na scoilbhliana ábhartha agus le haghaidh líon na ndaltaí ar an rolla ar 
an 30 Meán Fómhair roimhe sin is ea an phríomhthoisc agus tú ag cinntiú leibhéal acmhainní foirne a 
soláthraítear ar leibhéal na scoile aonair. Feidhmíonn an sceideal foirne ar bhonn bandaí rollaithe. 
 
Faoi láthair feidhmíonn an sceideal foirne ar leibhéal na bunscoile i gcomhair na ngnáthscoileanna ar 
mheán ginearálta 26 dalt in aghaidh 1 mhúinteoir (26:1) de réir mar a rinneadh breac-chuntas air i 
gCiorclán 0018/2020 ón RO (An Roinn Oideachais 2020a). Ó thaobh na staire de is é sin an cóimheas 
leithdháilte is ísle dá raibh ann riamh ar leibhéal na bunscoile agus freagraíonn sé do ghealltanas a 
leagadh amach sa Chlár Rialtais: Ár dTodhchaí Chomhroinnte (Roinn an Taoisigh 2020) chun méid an 
ranga sa bhunscoil a laghdú níos mó8.  
 
 

Méid an Ranga in Éirinn agus an Chomparáid le Marcóirí Idirnáisiúnta 
 Éire  Meán san Eagraíocht 

um Chomhar agus 
Fhorbairt 
Eacnamaíochta (ECFE)  

Meán AE  

Méid Ranga ar an 
Meán ar leibhéal na 
bunscolaíochta 

24.5 21 20 

Cóimheas na ndaltaí le 
foireann teagaisc  

15.3 14.6 14 

 Fíor 3.19 Comparáid idirnáisiúnta idir meánmhéid an ranga agus cóimheas na ndaltaí in aghaidh na foirne teagaisc trí leas a 
bhaint as mionsonraí ón tuarascáil ón Eagraíocht um Chomhar agus Fhorbairt Eacnamaíochta (ECFE) dar teideal Education 
at a Glance 2020 

 
 
Baineann tairsigh níos lú leis an rolla sna bunscoileanna DEIS Banda 1, 20:1, 24:1 agus 22:1 le haghaidh 
na scoileanna sóisearacha, na scoileanna sinsearacha agus na scoileanna ingearacha faoi seach. Is fiú 
go mór a lua gur ionann an cóimheas sceidil foirne agus cóimheas leithdháilte múeinteora sa seomra 
ranga foriomlán, agus nach tagairt do mhéid an ranga aonair ná do mheánmhéid an ranga é. Déantar 
fíoraíocht na ranganna agus imscaradh na múinteoirí seomra ranga ar leibhéal na scoile áitiúla tríd an 
bpríomhoide. 
 
Iarrtar ar údaráis scoile a chinntiú go gcoinneofar an líon daltaí in aon rang amháin chomh híseal agus 
is féidir, agus na tosca comhthéacsúla ábhartha go léir á gcur san áireamh (e.g. cóiríocht ranga, rollú 
athraitheach etc.). Mar sin féin, ba chóir d’údaráis scoile leas a bhaint, nuair is féidir, as an bhféinriail 
atá acu faoin sceideal soláthar foirne chun méideanna laghdaithe ranga a chur i bhfeidhm le haghaidh 
ranganna sóisearacha. Ba chóir go gcuirfeadh scoileanna Ingearacha Uirbeacha DEIS Bhanda 1 an 
cóimheas 24:1 atá molta cheana chun feidhme ag an leibhéal sóisearach. 
 

                                                           
8 Fógraíodh ísliú breise 1 phointe sa sceideal foirne sna scoileanna príomhshrutha chuig 25:1 de réir Bhuiséad 
2021. Beidh ísliú 1 phointe sa sceideal foirne sna scoileanna sinsearacha DEIS Banda 1, ag ísliú chuig 23:1. 
9Bunaithe ar shonraí ón Eagraíocht um Chomhar agus Fhorbairt Eacnamaíochta (ECFE) 2018 (sliocht ó 
Spléachadh ar an Oideachas (Education At a Glance 2020, ECFE): Ar fáil ag 
https://www.gov.ie/en/publication/0a184-education-at-a-glance-oecd-indicators-2020/ 

Ceann de na ceisteanna is mó a ardaíodh as na cainteanna ar fad leis an Meitheal Méid Ranga ba ea 
cé gur tháinig laghdú ar an leithdháileadh príomhshrutha le tamall anuas chuid 26:1, ní raibh aon ísliú 
freagrach i leithdháileadh ar na scoileanna DEIS Banda 1, rud a fhágann bearna níos lú i leithdháileadh 
na múinteoirí idir na scoileanna DEIS agus na scoileanna Neamh-DEIS.  
 
 
Cuid 3.2 Soláthar Reatha Mhéid an Ranga sna Bunscoileanna DEIS  
 
Gné lárnach den chlár DEIS is ea an beartas lena chinntiú go mbeidh méid ranga níos ísle sna 
bunscoileanna DEIS Banda 1. Cuimsíodh sa Phlean DEIS, mar a bhí, gealltanasgo mbeadh uasmhéid 20 
dalta i méid an ranga sna ranganna sinsearacha agus uasmhéid 24 dalta i méid an ranga sna 
bunscoileanna uirbeacha áit a bhfuil an dlús is airde de mhíbhuntáistí. Níor tugadh aon leithdháileadh 
breise do na scoileanna uirbeacha Banda 2 ná do na scoileanna tuaithe le go dtiocfadh laghdú ar líon 
an ranga, agus is amhlaidh atá fós. Le linn na gcainteanna de chuid an Mheithil, luadh nach bhfuil na 
méideanna ranga is lú ar fáil sna scoileanna DEIS Banda 2, mar gheall gur creideadh go dtugtar aghaidh 
ar na brúnna céanna sna scoileanna sin agus sna scoileanna DEIS Banda 1.  
 
Chun próiseas leithdháilte na múinteoirí a shruthlíniú, tugadh isteach sceideal foirne athbhreithnithe 
in 2012 do na scoileanna DEIS Banda 1. Tríd sin, foráiltear feidhmiú sceideal foirne chun freastal ar 
mhéid ranga 20:1 i ranganna sóisearacha agus 24:1 i ranganna sinsearacha (.i. 20:1 sna scoileanna 
sóisearacha, 24:1 sna scoileanna sinsearacha agus 22:1 sna scoileanna ingearacha). Tairseach níos ísle 
don rolla is ea é sin i gcodarsnacht leis an sceideal foirne a fhaightear i mbunscoileanna eile agus ní 
raibh aon athrú sa sceideal foirne i gcomhair na bunscoileanna DEIS ó bhí 2012 ann.  
 

Cóimheas Sceidil Foirne sna Bunscoileanna DEIS Banda 1 

Cineál Scoile Méid Ranga Líon na Scoileanna 2018/19 

Sóisearach 20:1 32 

Ingearach 22:1 174 

Sinsearach 24:1 26 
Fíor 3.2 – Cóimheas sceidil foirne do bhunscoileanna Sóisearacha, Ingearacha agus Sinsearacha DEIS Banda 1 de réir an 

Chiorcláin 0018/2020  

 

Nuair a leagtar amach an sceideal foirne go cruinn mar sin thuas, seans nach dtaispeántar méid an 

ranga i measc roinnt scoileanna DEIS i bhfianaise gur ann do phoist atá mar phoist oidhreachta ann, 

agus poist breise teagaisc príomhshrutha. Rinneadh anailís trí leas a bhaint as sonraí ón gcóras 

Bunachar Sonraí Bunscoile ar Líne (BSBL), a chomhcheanglaítear le gnóthachtáil leithdháilte múinteoirí 

don scoil aonair ó Bunachar Sonraí Múinteoirí Bunscoile sa Roinn. Soláthraítear eolas ón mBunachar 

Sonraí Bunscoile ar Líne maidir leis an uile phost a leithdháiltear ar ghach bunscoil. 

 

3.3 Méideanna Ranga ar an Meán 

Soláthraítear eolas ón mBunachar Sonraí Bunscoile ar Líne maidir le méid an ranga a ionchuirtear go 

díreach ó na bunscoileanna. Soláthraítear eolas ón mBunachar Sonraí Bunscoile ar Líne maidir leis an 

uile phost a leithdháiltear ar ghach bunscoil. 

Bunaithe ar an eolas a chuirtear ar fáil ó bhunscoileanna sa Bhunachar Sonraí Bunscoile ar Líne, 

tuairiscítear go bhfuil idir 10 agus 19 dalta mar mhéid ranga i gcás 45% de na scoileanna DEIS Banda 

1, agus idir 20 agus 24 dalta mar mhéid ranga i gcás 43% acu. Ní ach múinteoirí i seomraí ranga 

príomhshrutha a áirítear anseo. 

Méideanna Ranga i mBunscoileanna 2018/19 

Méid Ranga Neamh-DEIS DEIS faoin Tuath DEIS Banda 1 DEIS Banda 2 Scoileanna Uile 

0-9 0.7% 6.5% 0.5% 0.1% 1.0% 

10-19 11.8% 30.4% 45.0% 17.3% 16.9% 

20-24 25.4% 27.0% 42.0% 36.0% 28.0% 

25-29 43.8% 26.2% 11.1% 36.9% 38.8% 

30-34 17.5% 9.1% 1.3% 8.8% 14.7% 

35-39 0.7% 0.6% 0.1% 0.8% 0.7% 

Os cionn 
40% 0.0% 0.2% 0.0% 0.1% 0.0% 

Fíor 3.3 Méideanna ranga ar an meán i mbunscoileanna DEIS agus i mbunscoileanna neamh-DEIS araon, bunaithe ar 

fhaisnéis ón mBunachar Sonraí Bunscoile ar Líne 

Agus sonraí sceidil foirne ó Bhunachar Sonraí Múinteoirí Bunscoile de chuid na Roinne á gcíoradh lena 

chuimsiú poist Príomhoidí oidhreachta agus teagaisc, mar aon le poist múinteora ranga 

príomhshrutha, fuarthas gur níos lú ná 24:1 atá sceideal éifeachtach foirne (.i. cóimheas daltaí-

múinteoirí) in 98% de na scoileanna DEIS Banda 1.  

 

Sceideal Foriomlán Foirne Éifeachtaí DEIS BANDA 1 2018/201910 

 

Fíor 3.4 – Sceideal foirne éifeachtaí sna scoileanna DEIS Banda 1 (lena n-áirítear poist oidhreachta agus poist prímhoide 

teagaisc) trí leas a bhaint as an mBunachar Sonraí Múinteoirí Bunscoile 

                                                           
10Ríomhtar sceideal foriomlán foirne, atá bunaithe ar an múinteoir ranga príomhshrutha, ar phoist oidreachta 
agus ar phoist príomhoide teagaisc a leithdháileadh le linn na scoilbhliana 2018/19 

3% 4%

13%

43%

30%

5%
0% 1%

12 TO 14:1 14 TO 16:1 16 TO 18:1 18 TO 20:1 20 TO 22:1 22 TO 24:1 24 TO 26:1 26 TO 28:1

Cóimheas idir Daltaí agus Múinteoirí

Is léir ó anailís bhreise na sonraí sin go raibh 226 de na 232 scoil DEIS Banda 1 ag feidhmiú laistigh den 

sceideal foirne molta in 2018/19. Bhí mórchuid na scoileanna ag feidhmiú agus sceideal dhá phoint nó 

níos ísle ná an sceideal molta acu, lena soláthraítear an deis le haghaidh méideanna ranga níos lú. 

Beidh tuilleadh anailíse de dhíth ar na sé chás a bhí thar an méid molta ach a soláthraíodh 

leithdháileadh. 

Anailís Sceidil Foirne DEIS Banda 1 2018/19 

Banda éifeachtach 
méid ranga 

Sóisearach Ingearach Sinsearach Iomlán 

12 chuig 14:1 4 2 - 6 

14 chuig 16:1 6 4 - 10 

16 chuig 18:1 5 24 2 31 

18 chuig 20:1 16 81 2 99 

20 chuig 22:1 1 57 12 70 

22 chuig 24:1 - 2 10 12 

24 chuig 26:1 - 1 - 1 

26 chuig 28:1 - 3 - 3 
Fíor 3.5 – Sceideal foirne éifeachtaí sna scoileanna DEIS Banda 1 (lena n-áirítear poist oidhreachta agus poist prímhoide 

teagaisc) trí leas a bhaint as an mBunachar Sonraí Múinteoirí Bunscoile 

 

Is fiú a lua gurbh ionann leithdháileadh foriomlán na scoileanna DEIS Banda 1 agus na nithe seo a 

leanas: 

- corradh le 1,200 Poist Acmhainne faoin tsamhail nua um Riachtanais Speisialta Oideachais 

(RSO)  

- 156 Post Múinteora Ranga Speisialta 

- 142 post a bheaneann leis an mBéarla mar dhara teanga. 

- breis is 1,200 Cúntóir Riachtanais Speisialta 

Cuirtear mionsonraí maidir le méid an ranga i measc na scoileanna DEIS Banda 2, atá faoi réir ag an 

sceideal foirne príomhshrutha, ar fáil in Aguisín 3.  

 

3.4  Ranganna na Naíonán Sóisearach 
 
Is léir ón bhfianaise gur tábhachtaí i bhfad méid beag ranga sna ranganna sóisearacha. Dá bhrí sin, 

rinneadh scrúdú ar an staid reatha i dtaca le ranganna na Naíonán Sóisearach. Tuairiscítear sna sonraí 

maidir leis an mBunachar Sonraí Bunscoile ar Líne (BSBL) gur lú ranganna na Naíonán Sóisearach sna 

scoileanna DEIS Banda 1 ná meánmhéid an ranga thar na scoileanna DEIS eile agus thar na scoileanna 

neamh-DEIS araon. Tá ranganna Naíonán Sóisearach ina bhfuil níos lú ná 20 dalta ag 64% de na 

scoileanna DEIS Banda 1. I gcomparáid leis sin, tá idir 25 agus 29 mar mhéid ranga i measc na Naíonán 

Sóisearach ag breis is ceathrú cuid de ranganna sna Naíonáin Shóisearacha sna scoileanna neamh-DEIS 

agu sna scoileanna DEIS Uirbeach Banda 2. Bíodh is gur léiriú iad na sonraí sin ar mhéid ranga atá 

bunaithe ar líon na múinteoirí in aghaidh an ranga, ní thugtar aon spléachadh eolais maidir le post ar 

bith eile a leithdháileadh ar an scoil agus a d’fhéadfaí a úsáid thar thacú leis an bpríomh-mhúinteoir 

sa seomra ranga agus, faoi mar a luadh cheana féin, ba chóir é sin a mheas freisin, toisc gur ionann é 

agus tacaíocht bhreise don múinteoir príomhshrutha agus don scoil go ginearálta.  

Trí leithdháileadh na mhúinteora ar ghach bunscoil, soláthraítear méid ranga laistigh den chóimheas 

molta, agus iarrtar ar údaráis na scoile a chinntiú go gcoinnítear líon na ndaltaí in aon rang amháin 

chomh híseal agus is féidir. Is ríléir soláthar méid ranga níos lú i luathchéimeanna na bunscolaíochta.  

De réir sonraí ón mBunachar Sonraí Bunscoile ar Líne (BSBL), ar an meán is iondúil go gcuirtear daltaí 

ó scoileanna DEIS Banda 1 ar rolla na scoile ag aois níos óige ná na daltaí i gcatagóirí eile scoile. Ceithre 

bliana d’aois a bhí 60% de na daltaí i measc na Naíonán Sóisearach sna scoileanna DEIS Banda 1 i Meán 

Fómhair 2018. Tagann ísliú chuig 40% air sin i measc na ndaltaí sna scoileanna DEIS faoin Tuath agus 

sna scoileanna neamh-DEIS, áit a bhfuil bunús na ndaltaí cúig bliana d’aois sna Naíonáin Shóisearacha. 

Méideanna Ranga na Naíonán Sóisearach 2018/19 

Méid 
Ranga 

Neamh-
DEIS DEIS faoin Tuath DEIS Banda 1 DEIS Banda 2 Scoileanna Uile  

0-9 1.76% 11.05% 0.54% 0.00% 2.38% 

10-19 27.14% 44.19% 64.23% 25.70% 32.02% 

20-24 33.38% 26.16% 32.79% 47.49% 33.33% 

25-29 31.19% 14.83% 2.17% 25.70% 26.81% 

30-34 6.34% 3.20% 0.27% 1.12% 5.26% 

35-39 0.20% 0.58% 0.00% 0.00% 0.20% 
Fíor 3.6 – Méideanna na ranganna sna Naíonáin Shóisearachasna scoileanna DEIS agus sna scoileanna neamh-DEIS trí leas a 

bhaint as sonraí ó mBunachar Sonraí Bunscoile ar Líne 2018/19  

 

 

 

Fíor 3.7 – Aaois na ndaltaí sna Naíonáin Shóisearacha ar 30 Meán Fómhair 2018 trí leas a bhaint as sonraí ó mBunachar Sonraí 

Bunscoile ar Líne 2018/19 

 

3.5 Méid Ranga thar Ranganna Bunscoileanna 
 
Trí leas a bhaint as an mBunachar Sonraí Bunscoile ar Líne, is léir go dtuairiscítear gur idir 5 agus 6 

dalta níos lú ná an meán náisiúnta thar na céimeanna éagsúla atá méid ranga ans scoileanna DEIS 

Banda 1, lena mínítear méaduithe i méid an ranga de réir mar a théann na daltaí chun cinn trí na 

ranganna bunscoile. Soláthraíonn sonraí ón Bunachar Sonraí Bunscoile ar Líne fianaise maidir leis an 

méid ranga is fearr a soláthraítear do scoileanna DEIS Banda 1 i gcomparáid le bunscoileanna sna 

catagóirí eile. Tuairiscíonn scoileanna i ngach catagóir méadú beag ar méid an ranga de réir mar a 

théann daltaí chun cinn trí na ranganna bunscoile. 

Méideanna Ranga thar Ranganna Bunscoile sna Scoileanna DEIS 

Fíor 3.8 Méid ranga ar an meán sna bunscoileanna go léir de réir a bhanda DEIS, bunaithe ar fhaisnéis ón mBunachar Sonraí 

Bunscoile ar Líne 2018/19 

 

Fíor 3.6 Méid ranga ar an meán de réir líon iomláin ar an rolla 
 
Agus comparáid á déanamh idir scoileanna ina bhfuil líon na daltaí ar an rolla an-chosúil le chéile, 

tuairiscítear sna sonraí ón mBunachar Sonraí Bunscoile ar Líne go dtaispeántar pátrún idirdhealaithe 

atá cosúil maidir le méid an ranga. Sna Naíonáin Shóisearacha, tuairiscíonn scoileanna DEIS Banda 1 

meán níos ísle i ngach cás. Laistigh de DEIS Banda 1, tuairiscíonn scoileanna meánmhéid ranga sna 

ranganna sóisearacha a bheith 20 dalta nó níos lú, agus 500 dalta nó níos lú san iomlán ar rolla na 

scoile. 

Meánmhéid an Ranga de réir Líon Iomláin ar Rolla na Bunscoile – Ranganna Sóisearacha 
2018/19 

Iomlán Líon ar an 
rolla 

Méid Ranga ar an Meán 

DEIS Banda 1 DEIS Banda 2 DEIS faoin Tuath Neamh-DEIS 

0-99 17 22 16 18 

100-199 18 23 24 25 

200-299 19 22 26 26 

300-399 20 22 26 25 

400-499 19 24 23 26 

500-599 21 23  26 

600-699    26 

700-799 22   27 

800-899 21 26  27 

900-999  25  29 

1000-1100    28 
Fíor 3.9 Méid ranga ar an meán de réir líon iomláin ar an rolla i mbunscoil DEIS, bunaithe ar fhaisnéis ón mBunachar Sonraí 

Bunscoile ar Líne 2018/19 - ranganna sóisearacha amháin 

15

17

19

21

23

25

27

29

Urban Band 1 Urban Band 2 Rural Non-DEIS Mean

I measc na n-aoisghrúpaí is sine, leantar leis an nós i dtreo meán íseal sna scoileanna DEIS Banda 1, 

agus iad curtha i gcomparáid le scoileanna ar chómhéid thar na catagóirí eile. De réir sonraí ón 

mBunachar Sonraí Bunscoile ar Líne, tagann méadú ar mhéid na ranganna sna ranganna sinsearacha 

agus ní thagann athrú suntasach ar an mbearna idir meánmhéid an ranga idir scoileanna DEIS Banda 

1 agus na catagóirí eile, beag beann ar líon iomlán na ndlataí ar rolla na scoile. 

Meánmhéid an Ranga de réir Líon Iomláin ar Rolla na Bunscoile – Ranganna Sóisearacha 
2018/19 

Iomlán Líon ar 
an rolla 

Méid Ranga ar an Meán 
DEIS Banda 1 DEIS Banda 2 DEIS faoin 

Tuath 
Neamh-DEIS 

0-99 18 22 18 20 
100-199 20 24 26 26 
200-299 21 26 27 27 
300-399 22 26 25 27 
400-499 23 26 28 28 
500-599 22 24 - 27 
600-699 - - - 27 
700-799 23 - - 28 
800-899 24 27 - 27 
900-999 - 27 - 28 
1000-1100 - - - 27 

Fíor 3.10 Méid ranga ar an meán de réir líon iomláin ar an rolla i mbunscoil DEIS, bunaithe ar fhaisnéis ón mBunachar 

Sonraí Bunscoile ar Líne 2018/19 - rangann sinsearacha amháin 

 

3.7 Poist Oidhreachta 

  
Cúlra 

Is éard atá i gceist leis na poist teagaisc ar a dtugtar “poist oidhreachta” ná poist ar leithdháileadh iad 

ar na scoileanna de réir clár réamh-DEIS, a raibh sé mar aidhm acu aghaidh a thabhairt ar an 

míbhuntáiste oideachasúil mar a bhí Ag Briseadh an Chúrsa, Seans Cothrom a Thabhairt do Dhaltaí 

agus an Scéim um Cheantair faoi Mhíbhuntáiste. Tar éis teacht isteach na scoileanna DEIS in 2006, 

coinníodh na poist sin i roinnt scoileanna le cois an leithdháilte bhreise foirne ginearálta ar na 

scoileanna DEIS go léir.  

Mar chuid de Bhuiséad 2012, soláthraíodh aistarraingt céimnithe thart ar 428 gcinn de na poist 

oidhreacht sin, a bhí lonnaithe ar fud 173 bunscoileanna de chuid DEIS Banda 1 agus DEIS Banda 2, 

163 phost bunscoile, 16 bhunscoil DEIS faoin tuath agus 17 scoil neamh-DEIS. I ndiaidh na n-

aighneachtaí a rinne na scoileanna agus a n-ionadaithe agus i ndiaidh na n-aighneachtaí a rinneadh ar 

a son siúd, rinneadh imscrúdú ar thionchar aistarraingthe na bpost oidhreachta sinó bhunscoileanna 

de chuid DEIS Banda 1 agus de chuid DEIS Banda 2, agus foilsíodh tuarascáil ón Roinn Oideachais i 

bhFeabhra 2012.  

Mar gheall ar an tuarascáil sin, d’aontaigh an Rialtas ar bhonn lamháltais go gcoinneodh 140 bunscoil 

de chuid DEIS Banda 1 agus de chuid DEIS Banda 2 teidlíocht a bhí acu chun cóimheas daltaí-múinteoirí 

níos fearr a chur i bhfeidhm ó na scéimeanna roimhe a chuaigh i ngleic leis an míbhuntáiste i gcomhair 

na scoilbhliana 2012/13. É sin ráite, is éard a bhí taobh thiar de na poist sin a choinneáil ná go ndéanfaí 

iad a chomhchuimsiú isteach i líon foirne na scoileanna de réir mar a thiocfadh fás ar líon na ndaltaí 

ar an rolla.  

An Staid Reatha  

              Tar éis an t-athbhreithniú a bheith fógartha ar an gclár DEIS in 2015, rinne an tAire Oideachais agus 

Scileanna an cinneadh chun próiseas comhchuimsithe na bpost sin a chur ar fiontraí go gcríochnófar 

an t-athbhreithniú. Is mar sin atá an scéal fós, agus ní dhearnadh aon phoist oidhreachta a 

chomhchuimsiú isteach sa leithdháileadh príomhshrutha ina aon scoil ó shin i leith.  

Mar thoradh air sin, tá 144 post oidhreachta sa chóras, rud a chosnaíonn €8.65 milliún sa bhliain san 

iomlán11. Tá na poist sin lonnaithe in 88 scoil (73 phost i 47 DEIS Banda 1 agus 71 phost i 41 DEIS Banda 

2). I dtéarmaí na Scoileanna DEIS Banda 1, tá raon idir 1 agus 7 bpost oidhreachta sna scoileanna 

aonair. Idir 1 phost amháin agus 4 phost líon na bpost oidhreachta i scoileanna aonair DEIS Banda 2. I 

mórchuid na gcásanna, Tá na poist sin á n-úsáid chun méad foriomlán ranga a laghdú.  

 

Poist Oidhreachta Teagaisc sna Scoileanna DEIS Banda 1 

Líon na Scoileanna Líon na bPost Oidhreachta 

29 1 

14 2 

3 3 

1 7  

Iomlán - 47 Líon na bPost Oidhreachta – 73 

Fíor 3.11 Líon na Scoileanna DEIS Banda 1 ina raibh Poist Oidhreachta Teagaisc sa scoilbhliain 2019/20 

 

Poist Oidhreachta Teagaisc sna Scoileanna DEIS Banda 1 

Líon na Scoileanna Líon na bPost Oidhreachta 

21 1 

13 2 

4 3 

3 4 

Iomlán - 41 Líon na bPost Oidhreachta – 71 

Fíor 3.12 Líon na Scoileanna DEIS Banda 1 ina raibh Poist Oidhreachta Teagaisc sa scoilbhliain 2019/20 

 

Léirítear teannas idir cothromas foriomlán ar láimh amháin, agus an tseasmhacht a chothú sna 

hacmhainní atá ann cheana féin do na scoileanna sin ina bhfuil na poist oidhreachta sin ar an láimh 

eile, mar gheall ar scéal na bpost oidhreachta. De réir mar a tagraíodh dó sa Tuarascáil maidir le 

hAthbhreithniú na Scoileanna DEIS (An Roinn Oideachais agus Scileanna 2017a), ní mór an cothromas 

a bhaineann le conas a leithdháiltear na poist oidhreachta sin a mheas, i bhfianaise nach bhfuil 

                                                           
11 Tagraítear don scoilbhliain 2019/20  

rochtain ar an tacaíocht sin ag scoileanna nárbh ann dóibh nuair a bhí scéimeanna roimhe sin ann, ach 

ina bhfuil an cóhort céanna daltaí.  

Ar an láimh eile, chuir baill an Ghrúpa Oibre béim ar an tábhacht a bhaineann leis na poist sin do na 

scoileanna atá rannpháirteach ann agus ar an luach a thugtar leo, agus dar le roinnt ball gur léir toil 

láidir go gcoinneofaí na poist sin mar atá.  

 

3.8 Poist Múinteoirí Tacaíochta  

In 1995, bunaíodh an Tionscadal Múinteora Tacaíochta d’fhonn cuidiú a thabhairt do bhunscoileanna 

in raibh páistí a raibh deacrachtaí mothúchánacha agus iompraíochta acu. Poist neamhspleácha iad 

sin ar tugadh isteadh iad chun seirbhís tacaíochta iompraíochta a sholáthar do bhunscoileanna agus 

chun tacaíocht a sholáthar mar throid i gcoinne na hiompraíochta dúshlánaí agus ar mhaithe le forbairt 

shóisialta, mhothúchánach agus phearsanta na ndaltaí ar a bhfuiltear ag díriú ar dhóigh iomlánaíoch. 

Mar thoradh air sin, tá 41 post oidhreachta ag feidhmiú i 48 scoileanna, rud a chosnaíonn €2.46 milliún 

sa bhliain. Cé go mbainistítear poist aonair taobh istigh de na scoileanna, níl aon struchtúr náisiúnta 

bainistíochta foirmiúla faoi láthair chun tacú leis an tseirbhís. I bhfianaise na bhforbairtí maidir leis na 

tacaíochtaí scoile san earnáil seo, chríochnaigh an Chigireacht measúnuithe i roinnt bunscoileanna i 

mBaile Átha Cliath agus i gCorcaigh ina bhfuil múinteoirí tacaíochta. Foilsíodh tuarascáil ilchodach ar 

cháilíocht oibre na múinteoirí tacaíochta tríd an gCigireacht sa Roinn Oideachais i mí na Nollag 2020 

(An Roinn Oideachais agus Scileanna 2020b). Moltar sa tuarascáil sin cloí leis na Tionscadail Múinteoirí 

Tacaíochta le bheith in úsáid mar thacaíocht chomhtháite, laistigh den chreatlach oideachais 

speisialta, ina ndíreofar ar fhreastal a dhéanamh ar na pobail is mó atá faoi mhíbhuntáiste.  

Cuid 4 - Acmhainní Breise agus Tacaíochtaí do Scoileanna  
 

4.1 Leithdháileadh Múinteoirí Oideachais Speisialta ar Scoileanna 

Cé gur é cuspóir na tuarascála seo ná méid an ranga a mheas, ní ach scáil pháirteach í toisc an mhéid ranga i 
dtaca le leibhéal foriomlán na dtacaíochtaí atá ar fáil do scoil aonair agus dá bhrí sin nár chóir é a mheas as 
féin. Lena chois sin, deimhnítear sa litríocht chomh maith go mbíonn tionchar ag straitéisí teagaisc agus 
foghlama agus éifeachtacht cheannaireacht agus bhainistíocht na scoile ar éifeachtúlacht laghdú méid an 
ranga. Mar aon leis na tacaíochtaí eile a soláthraítear do na scoileanna DEIS de réir an Chláir Tacaíocht Scoile 
(CTS), baineann siad leas as tacaíocht atá ar fáil faoin múnla nua um leithdháileadh na múinteoirí oideachais 
speisialta, a cuireadh i bhfeidhm le haghaidh na scoileanna príomhshrutha i Meán Fómhair 201712. Ceaptar 
an múnla sin ionas go leithdháiltear acmhainní teagaisc oideachais speisialta go cothromach ar na scoileanna, 
agus a riachtanais phróifílithe á meas acu. Bunaithe ar chomhairle bheartais ón gComhairle Náisiúnta um 
Oideachas Speisialta (CNOS), forbraíodh an múnla nua leithdháilte le go gcruthófar próifíl le haghaidh gach 
scoile atá bunaithe ar riachtanais agus lena dtugtar neamhspleáchas do na scoileanna chun cinneadh a 
dhéanamh faoi conas na hacmhainní atá acu a imscaradh, bunaithe ar riachtanais na ndaltaí. 
 
Sa tsamhail leithdháilte maidir le Riachtanais Speisialta Oideachais, soláthraítear aon leithdháileadh 
aontaithe amháin ar fáil le haghaidh teagaisc thacaíochta do riachtanais speisialta oideachais i ngach scoil, 
bunaithe ar phróifíl oideachais na scoile sin, ina gcuirtear san áireamh an méid seo a leanas: 
 
- Comhpháirt bhonnlíne a soláthraítear do ghach scoil phríomhshrutha atá bunaithe ar líon na 

ndaltaí ar an rolla i ngach scoil. Ceaptar é chun tacú leis an iomchuimsitheacht, chun deacrachtaí 
foghlama a sheachaint agus ar mhaithe leis an luath-idirghabháil. 

  
- Comhpháirt phróifíle oideachasúla scoile, ina gcuimsítear:  

Líon na ndaltaí a bhfuil riachtanais speisialta oideachais chasta acu. 
Riachtanais thacaíochta foghlama sna scoileanna, faoi mar is léir iad de réid leibhéal na 
gnóthachtála sna torthaí scrúduithe caighdeánaithe.  
Comhthéacs sóisialta na scoile, lena n-áirítear an míbhuntáiste agus an inscne. 

 
Tá athbhreithniú déanta ar an leithdháileadh próifílithe a rinneadh ar na scoileanna ar dtús in 2017, agus 
faisnéis phróifílithe nuashonraithe á cur san áireamh, lena n-áirítear nuashonrú ar líon na ndaltaí ar an rolla 
agus tháinig an leithdháileadh athbhreithnithe i bhfeidhm ó Mheán Fómhair 2019. Cé nach n-áirítear 
leithdháileadh na múinteoirí oideachais speisialta i méid ranga na scoileanna, is cuid thábhachtach é de na 
hacmhainní foriomlána teagaisc a soláthaítear don scoil. Ó tháinig sé i bhfeidhm ar dtús in 2017, tá corradh 
le 1,000 múinteoir oideachais speisialta á soláthar. Tháinig méadú 39% ar líon iomlán na múinteoirí 
oideachais speisialta ó bhí 2011 ann, ó 9,740 in 2011, chuig breis is 13,600 san am i láthair.  
 
Is ionann líon na múinteoirí oideachais speisialta atá anois leithdháilte ar na scoileanna agus 1 mhúinteoir 
oideachais speisialta amháin mar mheán-chóimheas in aghaidh gach 4 mhúinteoir príomhshrutha ar 
leibhéal na bunscoile, nó tuairim is 1 mhúinteoir oideachais speisialta amháin in aghaidh gach 100 dalta. É 
sin ráite, toisc gur leithdháiltear na múinteoirí oideachais speisialta ar na scoileanna de réir na riachtanas 
próifílithe i ngach scoil, agus líon na ndaltaí a bhfuil riachtanais chasta acu á chur san áireamh, mar aon le 
comhthéacs sóisialta na scoile, faigheann go leor scoileanna DEIS leithdháileadh de thacaíocht teagaisc 
oideachais speisialta, ar mó iad ná na meán-chóimheasa dá dtagraítear thuas. Go deimhin, de réir na 
hanailíse is léir go bhfuil beagnach 60,000 uair a’ chloig den teagasc oideachais speisialta ar fáil don 

                                                           
12 https://www.education.ie/en/Press-Events/Press-Releases/2017-Press-Releases/PR2017-01-18.html  

https://www.education.ie/en/Press-Events/Press-Releases/2017-Press-Releases/PR2017-01-18.html


 

27 
 

scoilbhliain 2019/20, rud ar ionann é agus 2,400 post, a leithdháiltear ar na scoileanna DEIS agus is ea 
leathchuid de na huaireanta sin a leithdháiltear do na scoileanna DEIS Banda 1.13 
 
Agus na múinteoirí oideachais speisialta á n-imscaradh, cuirtear comhairle ar na scoileanna gur féidir 
tacaíocht teagaisc oideachais speisialta a sholáthar in iliomad réimsí. Féadann an múinteoir oideachais 
speisialta a bheith ag obair sa seomra ranga in éineacht leis an múinteoir ranga, nó féadtar na daltaí a 
tharraingt amach as an rang i ngrúpaí beaga nó ar bhonn aonair ar feadh tréimhse ama (ag brath ar chur 
chuige riachtanais na ndaltaí) le haghaidh dhianteagasc na bpríomhscileanna. I meas raon na dtacaíochtaí 
teagaisc ba chóir go gcuirfí san áireamh an buíonteagasc, an teagasc i ngrúpaí beaga agus, más gá, an teagasc 
aonair chun freastail ar shainriachtanais foghlama.  
 
Cé nach múinteoirí ranga príomhshrutha iad múinteoirí oideachais speisialta, agus cé nár chóir leas a bhaint 
astu ar an ngaoth sin, tá tionchar suntasach ag an soláthar de múinteoirí breise i gcomhair an oideachais 
speisialta sna scoileanna ar mhéid an ranga, óir seans gur féidir leis na múinteoirí sin a bheith ag obair sa 
seomra ranga i gcuideachta an mhúinteora ranga ar feadh coda den ló, nó tacaíocht bhreise a sholáthar do 
ghrúpaí daltaí a bheadh ag freastal ar rang príomhshrutha ar feadh iomlán an lae scoile murach é sin. 
 
Tuairim na Roinne is ea gur cheart líon iomlán na múinteoirí oideachais speisialta a leithdháiltear ar na 
scoileanna DEIS a chur san áireamh agus ceisteanna maidir le méid an ranga sna bunscoileanna DEIS á meas, 
agus/nó i dtaca le cóimheas foriomlán na múinteoirí in aghaidh na ndaltaí sna scoileanna sin.  
 
Tá breithmheas breise de dhíobháil maidir le conas is fearr Gníomh 29 sa Phlean DEIS a chur chun cinn, ina 
ndeirtear “Athbhreithniú le déanamh ar leithdháileadh na múinteoirí ar na bunscoileanna uirbeacha chun 
tacú leis na leibhéil is airde de dhaltaí atá i mbaol an mhíbhuntáiste oideachasúil i gcomhthéacs mionsonraí 
feabhsaithe na scoile agus i gcomhthéacs fhorbairt an Mhúnla Leithdháilte Acmhainne le haghaidh 
Riachtanas Speisialta Oideachais (RSO)” (An Roinn Oideachais agus Scileanna 2017b lch. 33).  
 
 
4.2 Tionscadal Taispeána Seirbhísí Teiripe Ionscoile agus Réamhscoile    
 
Cuireadh ar bun tionscadal taispeána chun seirbhísí teiripe ionscoile agus réamhscoile a sholáthar thar an 
scoilbhliain 2018/19. Ba tríd an Roinn Oideachais, tríd an Roinn Leanaí, Comhionannais, Míchumais, 
Lánoháirtíochta agus Óige, tríd an tríd an Roinn Sláinte agus trí Fheidhmeannacht na Seirbhíse Sláinte a 
forbraíodh an tionscadal agus déantar é a bhainisitiú agus a chomhordú tríd an gComhairle Náisiúnta um 
Oideachas Speisialta (CNOS). 
 
Is é cuspóir an tionscadail ná múnla de thacaíochtaí teiripeacha atá saincheaptha a thriail trí theiripe urlabhra 
agus teanga agus trí theiripe shaothair a sholáthar laistigh de ‘shuíomhanna oideachais’. Mar thoradh ar an 
gclár píolótach nuálach sin, comhlánófar seirbhísí teiripe bunriachtanacha a soláthraítear cheana tríd 
mhaoiniú ó FFS. Tá an tionscadal ag tarlú i Réigiún 7 d’Eagraíocht Chúram Sláinte Pobail (ECSP) de chuid 
Fheidhmeannacht na Seirbhíse Sláinte (FSS) ina gcuimsítear Baile Átha Cliath Thiar Theas, Cill Dara agus Cill 
Mhantáin Thiar agus tá 75 scoil, lena n-áirítear sampa ionadaíoch bunscoileanna, iar-bhunscoileanna, agus 
scoileanna speisialta ag glacadh páirte sa tionscadal. Cuimsítear 75 shuíomh réamhscoile freisin a bhfuil baint 
acu le bunscoileanna atá rannpháirteach sa tionscadal.   
 
Beidh rochtain ar a leithéid sin de sheirbhísí ag páistí atá ag freastal ar scoileanna píolótacha agus a 
fhaigheann tacaíochtaí teiripe ó FSS. Ceaptar an múnla teiripe ionscoile mar fhorlíonadh ar sheirbhísí atá ann 
cheana, agus ní chun teacht ina n-áit. Soláthraítear múnla cliniciúil seachadta seirbhíse Teiripe Urlabhra agus 
Teanga a bhaineann le tacaíochtaí speisialaithe, dírithe agus uilíoch de réir an dea-chleachtais, ina bhfuil 

                                                           
13 Soláthraíodh leithdháileadh mórán mar an gcéanna de mhúinteoirí oideachais speisialta le haghaidh na 
scoilbhliana 2018/19, ar é bunús na hanailíse i gCaibidil 3. 

tacaíochtaí á bhfáil ag daltaí fara chontanam soláthair, ag brath ar mhéid nó ar dhéinena riachtanas atá ag 
teastáil ón bpáiste/ón dalta.  
 
Rinneadh breithmheas ar an tionscadal thar an scoilbhliain 2018/1914. Cé gur ceapadh mar chlár píolótach 
bliana é, aontaíodh trí chinneadh Rialtais ar 12 Feabhra 2019, maidir leis an Athbhreithniú ar an Scéim 
Cúntóirí Riachtanas Speisialta, go mbunófaí clár píolótach de Mhúnla Cuimsithe Scoile i gcomhair páistí a 
bhfuil riachtanais speisialta oideachais agus riachtanais cúraim bhreise acu, rud ina gcuimsítear suas le 75 
scoil rannpháirteacha i réigiún 7 den Eagraíocht Cúram Sláinte Pobail thar an scoilbhliain 2019/20.  
 
 
4.3 Múnla Cuimsithe Scoile 
 
Mar chuid dá chinneadh chun poist bhreise Cúntóir Riachtanas Speisialta (CRS) a sholáthar in Iúil 2015, 
d’aontaigh an Rialtas go ndéanfaí athbhreithniú ar an scéim lena scrúdú an raibh an scéim fós ag cloí lena 
chleanglais agus an raibh na hacmhainniú á n-úsáid ar bhonn éifeachtúil agus éifeachtach i bhfianaise an 
mhéid shuntasaigh airgid a leithdháileadh ar an scéim gach bliain.  
 
D’fhoilsigh An Chomhairle Náisiúnta um Oideachas Speisialta (CNOS Páipéar Comhairle Beartais Uimh. 6 – 
Athbhreithniú cuimsitheach ar Scéim na gCúntóirí Riachtanas Speisialta: Samhail Nua Cuimsithe chun na 
Tacaí Cearta a Sheachadadh ag an Am Ceart chuig Scoláirí le Riachtanais Breise Cúraim i mí an Mhárta 2018. 
Chinn athbhreithniú na Comhairle Náisiúnta um Oideachas Speisialta (CNOS) go n-oibríonn an scéim CRS, 
mar atá sé cumraithe faoi láthair, chun freastal ar riachtanais na leanaí óga agus scoláirí ar dearadh dóibh é 
i dtús báire. Tá an-mheas ag tuismitheoirí, scoláirí agus scoileanna ar an scéim agus tá fianaise láidir ann den 
dílseacht agus den taobhú láidir atá ag a lán scoileanna, scoláirí, tuismitheoirí agus CRSanna dó. 
 
Chinn an Chomhairle Náisiúnta um Oideachas Speisialta (CNOS) go raibh samhail tacaíochta níos fearr ag 
teastáil. Mheas siad go bhfuil an tacaíocht cheart ag teastáil ag an am ceart agus é a bheith á soláthar ag 
réimse pearsanra leis na cáilíochtaí agus leis an tacar sainscileanna cuí. I mí Feabhra 2019, tar éis 
rannpháirtíocht a dhéanamh leis na Ranna iomchuí maidir le plean forfheidhmithe beartaithe, lena n-áirítear 
creat rialachais agus mionchostáil ar na moltaí le haird iomchuí ar infheistíocht shuntasach an Stáit sa réimse 
sin, d’fhaomh an Rialtas Samhail Nua um Chuimsiú Scoileanna don scoilbhliain 2019/20 atá comhdhéanta 
de: 
 
- samhail nua phíolótach seirbhíse a bhunú do leanaí le riachtanais speisialta oideachais agus chúraim 

bhreise ina mbeadh suas le 75 scoil rannpháirteach i réimse na nEagraíochtaí Cúram Sláinte Pobail (CHO 
7). Tá an scéim phíolótach beartaithe don scoilbhliain 2019/20. Beidh na gnéithe a leanas ag an tsamhail 
nua seirbhíse:  

(i) samhail nua thús-ualaithe leithdháilithe de CRSanna le bheith leithdháilte de réir riachtanas 
próifilithe le haird ar an gcur chuige atá glactha ag an tSamhail Nua Leithdháilithe do 
Mhúinteoirí Oideachais Speisialta, 

(ii) fairsingiú ar an tSeirbhís Náisiúnta Síceolaíochta Oideachais (SNSO) le tacú le scoileanna 
píolótacha, agus, 

(iii) leanúint ar aghaidh leis an tionscadal taispeántais réamhscoile agus ionscoile sa réimse 
píoltach d’fhonn seirbhís timfhillteacha a chinntiú do na scoileanna píolótacha; 

 
- Foireann Tacaíochta Réigiúnach na Comhairle Náisiúnta um Oideachas Speisialta (CNOS) a bhunú, ar 

bhonn píolótach, sa limistéar Eagraíochta Cúram Sláinte Pobail (CHO 7) ina bhfuil an scéim phíolótach le 
déanamh, lena n-áirítear saineolaithe sna disciplíní ábhartha, mar threoir d’fhorbairt ghairmiúil 
leanúnach na múinteoirí agus don chleachtas is fearr i scoileanna sa limistéar sin; 

 

                                                           
14 Tá an tuarascáil breithmheasa ar fáil ag https://ncse.ie/wp-content/uploads/2020/11/Demo-project-
evaluation-fInal-for-web-upload.pdf . 

- Clár Náisiúnta Oiliúna do CRSanna a fhorbairt chomh maith le feidhmiú céimneacha píolótach; 
 

- seirbhís altranais a sholáthar le haghaidh leanaí le riachtanais chasta leighis i scoileanna mar fhorlíonadh 
don soláthar altranais reatha a fhaigheann tacaíocht FSS; agus 

 

- samhail nua oibríochta feidhmí a thástáil sa Chomhairle Náisiúnta um Oideachas Speisialta (CNOS) 
d’fhonn léiriú níos fearr a thabhairt ar bhunú Sheirbhís Tacaíochta an CNOS agus ar na foirne réigiúnacha, 
agus d'fhonn tacaí le haghaidh phíolótú na samhla nua a chomhtháthú go hiomlán. 

 
Tá breis sonraí maidir le Samhail Chuimsithe na Scoileanna faoi iamh in Aguisín 4, lena n-áirítear 

príomhghnéithe an phlean forfheidhmithe. Bheadh an tacaíocht teiripe ionscoile a chuireann sí ar fáil 

an-tairbhiúil do chuid mhór de shaincheisteanna na scoileanna DEIS agus beidh monatóireacht agus 

measúnú cúramach á ndéanamh uithi ag an Roinn. Cuireadh tús leis an scéim phíolótach i mí Mheán 

Fómhair 2019. Ach mar gur dúnadh na scoileanna go léir ón 12 Márta, 2020, mar gheall ar ghéarchéim 

COVID, ní fhéadfaí scéim phíolótach Samhail Chuimsiú na Scoileanna a chríochnú i rith na scoilbhliana 

2019/20. 

Tá faomhadh tugtha don Chomhairle Náisiúnta um Oideachas Speisialta (CNOS) le teiripigh a earcú go 

díreach chun leanúint ar aghaidh le Samhail Chuimsiú na Scoileanna, i rith na scoilbhliana 2020/21, 

agus tá earcaíocht do theiripigh ar bun faoi láthair. 

Tá socruithe déanta le measúnú neamhspleách a dhéanamh ar Shamhail Chuimsiú na Scoileanna. 

Ceapadh an ESRI tar éis próiseas soláthair poiblí. Tá an measúnú ag teastáil le tionchar an SCC ar na 

scoláirí, CRSanna, tuismitheoirí agus scoileanna atá rannpháirteach a dheimhniú, lena n-áirítear na 

torthaí a baineadh amach. 

Fógraíodh chomh maith go gcuirfear maoiniú ar fáil an bhliain seo chugainn mar chuid de bhearta 

Buiséid 2021 chun an tSamhail Cuimsiú Scoileanna, lena n-áirítear soláthar teiripe, a shíneadh amach 

chuig dhá cheantar phíolótacha eile in 2021.   

 
 
4.4 Tacaí atá ar fáil do scoileanna DEIS (Comhionannas Deiseanna i Scoileanna a Sheachadadh) faoin gClár 
Tacaíochta Scoileanna 
 
Ó thaobh tacú le múinteoirí agus príomhoidí i scoileanna DEIS de, tá Gníomhartha éagsúla a bhfuil an cuspóir 
sin acu i bPlean DEIS 2017. Mar shampla, leagtar amach i nGníomh 35 go bhfaighidh scoileanna DEIS a 
dhéanann iarratas ar an réimse tacaí atá ar fáil ón Lárionad um Cheannaireacht Scoile (LCS) agus ó Sheirbhís 
Forbartha Gairmiúla do Mhúinteoirí tosaíocht thar scoileanna eile laistigh den inniúlacht reatha. Tabharfaidh 
an LCS tosaíocht do phríomhoidí DEIS ar mian leo an tseirbhís cóitseála a rochtain, agus tá roinnt áiteanna ar 
an dioplóma iarchéime i gceannaireacht scoile in áirithe do mhúinteoirí ó scoileanna DEIS. 
 
Tá rochtain ag gach múinteoir i scoileanna DEIS ar an gClár Blianta Dochreidte do Mhúinteoirí agus an Clár 
Cairde a fhaigheann tacaíocht ón tSeirbhís Náisiúnta Síceolaíochta Oideachais (SNSO). Tugadh cuireadh do 
mhúinteoirí i ngach scoil DEIS iarratas a dhéanamh ar áiteanna ar na cláir sin, atá á seachadadh trí Líonra na 
Lárionad Oideachais. Clár fianaise-bhunaithe do mhúinteoirí is ea Clár Blianta Dochreidte do Mhúinteoirí, i 
gcomhpháirtíocht le tuismitheoirí, a laghdaíonn deacrachtaí iompraíochta agus a neartaíonn cumas sóisialta 
agus mothúchánach i measc leanaí d'aois bunscoile. Laghdaíonn an Clár Cairde imní agus cothaíonn sé 
scileanna chun deileáil le deacrachtaí i leanaí agus i ndaoine óga ó 4-18 mbliana agus is féidir le múinteoirí é 
a sheachadadh go huilíoch nó é a dhíriú ar ghrúpaí scoláirí níos lú.  
 
Tá rochtain ag gach bunscoil uirbeach DEIS agus ag gach iarbhunscoil DEIS ar Chomhordaitheoir Teagmhála 
Baile Scoile agus Pobail (CTBS) a chuireann tacaíocht ríthábhachtach ar fáil le comhpháirtíochtaí a fhorbairt 

idir tuismitheoirí, múinteoirí agus pobail le dul i ngleic le míbhuntáiste oideachasúil. Mar ghníomhairí an 
athraithe, oibríonn CTBSanna ar bhealach comhtháite le gach seirbhís tacaíochta eile le cur chuige scoile uile 
a fheidhmiú i leith freastal, rannpháirtíocht agus coinneáil a fheabhsú san oideachas do na scoláirí is mó atá 
imeallaithe agus faoi mhíbhuntáiste oideachasúil.  
 
I gCiorclán ón Roinn Oideachais agus Scileanna 0016/2019 (ROS 2019a), a eisíodh i mí Feabhra 2019, faoi ról 
an Chomhordaitheora CTBS, cuireadh béim ar thábhacht ról an CTBS in aistrithe ar fud an chontanam 
oideachais, ó na luathbhlianta, tríd an gcóras scoile agus ar aghaidh chuig an mbreisoideachas agus chuig an 
ardoideachas. Tá ról tábhachtach ag na CTBSanna maidir leis na haistrithe sin a chur i gcrích le fócas athnuaite 
ar an aistriú ón réamhscoil go dtí an bhunscoil agus bíonn caidreamh níos fearr ann dá thoradh sin le 
tuismitheoirí agus le múinteoirí go ginearálta, le níos mó rannpháirtíocht ag tuismitheoirí i saol na scoile agus 
in oideachas a leanaí.  

4.5 An Phleanáil Scoile  
 
Tá fócas athnuaite i bPlean DEIS (Comhionannas Deiseanna i Scoileanna a Sheachadadh) 2017 ar shocrú 
spriocanna agus imscaradh acmhainní breise a cheangal le haschuir agus le torthaí.  Ag Féachaint ar Ár Scoil 
2016: Creat Cáilíochta do Bhunscoileanna (An Roinn Oideachais agus Scileanna 2016) cuirtear tacar 
comhaontaithe agus comhleanúnach ar fáil do dhá dhiminsean d’obair scoileanna: 

- an teagasc agus an fhoghlaim  
- an cheannaireacht agus an bhainistíocht  

 
Tá sé ceaptha do mhúinteoirí agus do cheannairí scoile le húsáid chun na modhanna teagaisc agus foghlama 
is éifeachtaí agus is mealltaí a chur i bhfeidhm agus chun feabhas a chur ar cháilíocht na ceannaireachta ina 
scoileanna. Trí thacar de chaighdeáin a sholáthar a thugann cur síos ar ‘chleachtas éifeachtach’ agus ar 
‘chleachtas fíoréifeachtach’, cuideoidh an creat le scoileanna a láidreachtaí agus a réimsí forbartha a aithint 
agus cuirfidh sé ar a gcumas seilbh a ghlacadh ar a bhforbairt agus ar a bhfeabhsúchán féin.  Ar an mbealach 
sin, féachann an creat cáilíochta le cuidiú le scoileanna chun féinmheastóireacht, cleachtas 
athmhachnamhach agus freagrúlacht ar riachtanais na bhfoghlaimeoirí a leabú ina seomraí ranga agus ina 
suíomhanna foghlama eile.  
 
Tugann an creat cáilíochta pictiúr cuimsitheach den teagasc agus den fhoghlaim ardcháilíochta agus den 
cheannaireacht agus den bhainistíocht ardcháilíochta. Tá sé ceaptha chun an scóip is leithne agus is féidir a 
sholáthar do na múinteoirí, do na ceannairí scoile agus do dhaoine eile an tsármhaitheas sa teagasc agus san 
fhoghlaim agus sa cheannaireacht agus sa bhainistíocht a aithint agus a bhaint amach. Mar achoimre, 
ceadaíonn an creat chun an méid is mó atá ábhartha a roghnú atá in oiriúint don aidhm ar leith atá ag an 
múinteoirí aonair nó scoileanna aonair.  Mar atá leagtha amach i ailt 2.3 agus 2.4 tá sé sin ríthábhachtach 
chun torthaí oideachasúla a fheabhsú beag beann ar mhéid an ranga.  

Roinn 5 - Saincheisteanna atá le meas maidir le haon athrú a dhéanamh ar mhéid 

an ranga  
 
 
5.1 Réamh-mheastacháin ar rolluithe scoileanna 
 
Nuair a rinneadh an anailís don tuarascáil seo go deireanach in 2019, bhíothas ag súil go mbainfeadh 

na rolluithe réamh-mheasta (Roinn Oideachas agus Scileanna 2019b) do bhunscoileanna buaic amach 

in 2018 le 567,772 scoláire rollaithe i mí Mheán Fómhair 2018. Faoin gcás M2F215, ina bhfuil imirce 

mheánach agus laghdú sa ráta torthúlachta á dtuar, táthar á réamh-mheas go dtitfidh rolluithe de 

134,000 scoláirí sna blianta atá le teacht agus go mbainfear 433,795 amach faoin mbliain 2036. Beidh 

titim de 11,000 scoláire sa bhliain ann ar an meán idir 2021 agus 2028, agus táthar á réamh-mheas go 

dtitfidh rolluithe faoin bpointe is ísle a bhí ann roimhe seo sa bhliain 2034. 

 

 

Figiúr 5.1 Rolluithe iarbhír agus réamh-mheasta i mbunscoileanna DEIS 1998-2036 ag úsáid cás M2F2 ó Réamh-Mheastachán 

na Roinne Oideachais ar an rollú lánaimseartha sa Bhunleibhéal agus sa Dara Leibhéal 2019-2036.  

 

Ag breathnú níos faide amach táthar á réamh-mheas go dtosóidh líon na leanaí idir 5 agus 12 bhliain 

d'aois ag méadú arís ó 2038 ar aghaidh, cé nach dócha go bhfillfidh rolluithe ar na leibhéil reatha faoi 

chás M2F2. 

                                                           
15 Sa chás M2F2 glactar leis go mbeidh leibhéal measartha inimirce ann, agus go dtitfidh an Ráta Iomlán 
Torthúlachta (RIT) ó 1.8 go 1.6 idir 2016 agus 2031.  

Figiúr 5.2 Rolluithe réamh-mheasta leanaí 5-12 bhliain d'aois i mbunscoileanna 2030-2050 ag úsáid cás M2F2 ó Réamh-

Mheastachán na Roinne Oideachais ar an rollú lánaimseartha sa Bhunleibhéal agus sa Dara Leibhéal 2019-2036 

 
 
5.2 Soláthar Múinteoirí 
 

Tuairiscíonn comhlachtaí bainistíochta agus scoileanna le tamall de bhlianta anuas go bhfuil sé deacair 

do roinnt scoileanna múinteoirí a earcú. Ag an mbunleibhéal, baineann sé sin go príomha le múinteoirí 

ionaid a earcú. 

Tá maoirseacht á dhéanamh ag an nGrúpa Stiúrtha ar Sholáthar Múinteoirí, le hArd-Rúnaí na Roinne 

ina chathaoirleach air, ar Phlean Gníomhaíochta um Sholáthar Múinteoirí (An Roinn Oideachais agus 

Scileanna 2018), a sheol an tAire i mí na Samhna 2018, a chur i bhfeidhm. Aithnítear 22 ghníomh faoi 

cheithre cheannteideal sa Phlean Gníomhaíochta um Sholáthar Múinteoirí: 

 riachtanais sonraí/taighde  

 beartas, soláthar, cistiú agus tacaíocht tosaigh i leith oideachas do mhúinteoirí;   

 beartais agus socruithe do scoileanna agus do mhúinteoirí a théann i bhfeidhm ar 

shoghluaisteacht/soláthar múinteoirí.  

 gairm na múinteoireachta a chur chun cinn. 

Tacaíonn roinnt gníomhartha a eascraíonn as an bplean le soláthar múinteoirí i mbunscoileanna, lena 

n-áirítear: 

 Feachtas chun gairm na múinteoireachta a chur chun cinn: Tá feachtas chun gairm na 

múinteoireachta a chur chun cinn agus chun iarratais a spreagadh ar chláir tosaigh oideachais 

do mhúinteoirí ar bun ó dheireadh na bliana 2018 i leith. 

 Tairseach earcaíochta do mhúinteoirí ionaid Chruthaigh Líonra Phríomhoidí Bunscoile na 

hÉireann (LPBÉ) agus an Cumann Náisiúnta Príomhoidí agus na Leas-Phríomhoidí (CNPL) Sub 

Seeker, seirbhís ar líne le múinteoirí atá ar fáil a chur le folúntais ghearrthéarmacha mar 

mhúinteoirí ionaid i scoileanna. Seoladh an tairseach i mí na Nollag 2019 agus tá sé ar fáil le 

húsáid saor in aisce do ghach scoil agus do ghach múinteoir.   

 Painéil Sholáthair do mhúinteoirí ionaid: ag leanúint scéime píolótaí rathúla in 2019/20, tá 

painéil sholáthair do mhúinteoirí ionaid leathnaithe amach ar fud na tíre sa scoilbhliain 

2020/21 chuig 115 ionad breise, le timpeall 2,300 scoil páirteach agus níos mó ná 328 post 

múinteoireachta lánaimseartha leithdháilte. 

 Múinteoirí ar shos gairme: Le tamall de bhlianta, ceadaíodh do mhúinteoirí ar shos gairme 

glacadh le fostaíocht gan srian ar laethanta/uaireanta oibre. Bhí an togra sin ar bun ar feadh 

na scoilbhlianta 2018/19, 2019/20 agus 2020/2021. Déantar athbhreithniú ar an mbeart sin 

ar bhonn bliantúil agus braitheann sé ar riachtanais an chórais in aon bhliain ar leith. 

 Socruithe do mhúinteoirí postroinnte Don scoilbhliain 2020/21, beidh cead ag múinteoirí atá 

ag postroinnt uaireanta breise a oibriú den chéad uair. 

 
Tabharfar faoi deara, cé gur léir go bhfuil na gníomhartha thuasluaite ábhartha agus riachtanach, go 
bhfuil próifíl na hÉireann measartha láidir, ó thaobh dhearcadh na hEorpa de, maidir le soláthar 
múinteoirí agus maid leis an bpleanáil (Ardstiúrthóireacht Oideachais, Óige, Spóirt agus Cultúir 2019).  
 
 
5.3 Costais a ghabhann le Méid an Ranga a Laghdú 
  
Leagann an leibhéal reatha cistithe atá á chur ar fáil do scoileanna DEIS (Comhionannas Deiseanna i 

Scoileanna a Sheachadadh) béim ar thiomantas an Rialtais agus na Roinne i leith a chinntiú go 

gcruthaíonn an t-oideachas conair chruthaithe chuig deiseanna níos fearr do ghach foghlaimeoir, go 

háirithe dóibh siúd a bhfuil an baol ann nach mbainfidh siad an leas is mó as an oideachas.  

Cosúil le gach togra agus le gach moladh, baineann costas leis agus bíonn an Roinn ag oibriú laistigh 

de imchlúdach airgeadais socraithe.  Is léir go mbainfeadh costas láithreach le haon laghdú molta ar 

mhéid ranga scoileanna Banda 1 DEIS ó thaobh tuarastal múinteoirí, seomraí ranga breise agus costais 

ghaolmhara eile. 

Léiríonn anailís ar Bhunachar Sonraí na mBunmhúinteoirí go mbeadh timpeall 50 post breise ag 

teastáil le laghdú aon phointe amháin a dhéanamh ar sceideal foirne reatha Bhanda 1 DEIS. Chuirfeadh 

sé sin costas láithreach timpeall €2.5 milliún ar ghach laghdú aon phointe amháin.  

Tá éileamh leanúnach á dhéanamh ag CMÉ (Cumann Múinteoirí Éireann) agus le linn an phróisis 

chomhairliúcháin in athbhreithniú chlár DEIS (Comhionannas Deiseanna i Scoileanna a Sheachadadh) 

go laghdófaí an líon ranga i ngach scoil Banda 1 DEIS go 15:1 sna ranganna sóisearacha agus 18:1 sna 

ranganna sinsearacha. Bunaithe ar mheasúnú tosaigh ar scoileanna reatha Banna 1 DEIS bheadh 300 

post breise ann ar chostas os cionn €15 milliún faoi cheann bliana iomláine.  

Le laghdú mar sin ar mhéid an ranga d'fhéadfadh seomraí ranga breise a bheith ag teastáil; meastar 

go gcosnódh sé os cionn €200,000 an ceann seomraí ranga buana a sholáthar faoi láthair. Ní mór é sin 

go léir a chur san áireamh ó thaobh sonraí mar atá leagtha amach in 5.1 maidir le rolluithe sa todhchaí 

agus seasamh foriomlán buiséid an Rialtais.  

Roinn 6 – Príomhréimsí le Cur san Áireamh ag an nGrúpa Oibre ar Mhéid an 

Ranga agus Moltaí  
 
 
Achoimre 
 
D'eascair an tuarascáil seo as athbhreithniú ar DEIS (Comhionannas Deiseanna i Scoileanna a 
Sheachadadh), ag díriú ar eochair-ábhar a d'eascair as an bpróiseas comhairliúcháin tar éis an 
athbhreithnithe, is é sin, saincheist an mhéid ranga. Tugann athbhreithniú comhdhlúite ar mhéid 
ranga le fios go mbíonn tairbhí níos dóchúla nuair a dhírítear an laghdú ar mhéid ranga ar leanaí níos 
óige (ranganna sóisearacha) agus ar ghrúpaí a bhfuil níos mó míbhuntáistí oideachasúla acu. 
Deimhnítear sa litríocht chomh maith go mbíonn tionchar ag na straitéisí teagaisc agus foghlama agus 
éifeachtacht cheannaireacht agus bhainistíocht na scoile ar éifeachtúlacht laghdú mhéid an ranga.  
Breithníodh treochtaí le déanaí agus treochtaí reatha maidir le méid an ranga, ag baint úsáide as foinsí 
sonraí idirnáisiúnta agus náisiúnta, ag díriú ar chomparáidí idir scoileanna DEIS agus scoileanna 
neamh-DEIS. Tugadh forléargas ar thacaí eile do scoileanna, agus go háirithe ar thacaí múinteoirí 
speisialta agus CRS, chomh maith le tacaí faoin gClár Tacaíocht Scoile (CTS), d'fhonn comhthéacs níos 
iomláine a thabhairt do bhreithniú an mhéid ranga. Ansin bhreithnigh an tuarascáil sonraí cúntacha 
an-ábhartha agus foinsí faisnéise ar cheart iad a úsáid mar bhonn eolais don chinnteoireacht maidir le 
méid an ranga, mar atá, teilgean daonra, impleachtaí ar líon seomraí ranga agus saincheisteanna 
soláthar múinteoirí. 
 
Tarraingítear le chéile sa roinn dheireanach an fhaisnéis a cuireadh i láthair i ranna roimhe seo agus 
soláthraítear conclúidí agus moltaí foriomlána inti.  
 
Réimsí le haghaidh tuilleadh breithnithe a ardaíodh ag cruinnithe an Ghrúpa Oibre ar Mhéid an Ranga:  
 

- Tá an sceideal foirne céanna ag scoileanna Uirbeacha Banda 2 agus atá ag scoileanna 
neamh-DEIS. Bhraith cuid de bhaill an Ghrúpa Oibre gur cheart tabhairt faoi sin ar bhealach 
éigin agus amharc air maidir le samhail leithdháilithe acmhainní nua DEIS a fhorbairt. Mhol 
roinnt ball go ndéanfaí Príomhoide Riaracháin a shannadh ar rollú níos ísle mar bhealach le 
tacaí breise a sholáthar do scoileanna Uirbeacha Banda 2.  
 

- Réimse eile le breithniú maidir le samhail leithdháilithe acmhainní nua a fhorbairt le haghaidh 
na hearnála DEIS is ea acmhainní breise a dhíriú ar na scoileanna a bhfuil na leibhéil 
míbhuntáiste is airde ar fad acu. 
 

- Ní fhreagraíonn laghdú ar mhéid an ranga gach deacracht a bhíonn sna scoileanna DEIS. Bhí 
rochtain bhreisithe ar thacaí iompraíochta, teiripe ealaíne agus súgradh, sainfhorbairt 
leanúnach ghairmiúil DEIS agus an féidir an tSeirbhís Tacaíochta Iompraíochta Náisiúnta (ar 
cuid de Sheirbhís Tacaíochta na Comhairle Náisiúnta um Oideachas Speisialta (CNOS) é anois) 
a shíneadh amach chuig bunscoileanna i measc réimsí eile a tháinig aníos.  

  
 
6.1  Conclúidí 
 

- Glaoch ar thuilleadh taighde. Tá taighde breise spriocdhírithe ag teastáil faoi cheist mhéid an 
ranga in Éirinn le fócas ar thaighde fadaimsire agus ar an gcumas de thosca a bheadh ábhartha 
ó thaobh torthaí optamacha foghlama a bhaint amach do gach scoláire.  
 

- Tá tábhacht thimpeallacht na scoile ar cheann de na torthaí is tábhachtaí ó mheasúnú DEIS 
(Comhionannas Deiseanna i Scoileanna a Sheachadadh, Smyth et al 2015) agus an gá atá le 

cinntiú go gcuireann scoileanna timpeallacht ar fáil le hidirghabháil rathúil leis an oideachas a 
stiúradh. Tá cur chuige scoile uile ríthábhachtach i gceist anseo ina gcinnteofaí timpeallacht 
dhearfach scoile, lena dtabharfaí ról do ghach duine. Cuirtear béim ar leith ar an gcur chuige 
sin in Éirinn, a aithnítear go hidirnáisiúnta, agus cuireann polasaí folláine RO (ROS 2019c) a 
fhorfheidhmiú ar chumas scoileanna freagairt do na dúshláin nua chasta a bhaineann le sochaí 
a bhfuil a hilghnéitheacht ag dul i méid.  

 
- Faoi Phlean DEIS 2017, tá Sprioc 3 dírithe ar chumas ceannaireachta a fhorbairt, ar an teagasc 

agus ar an bhfoghlaim a neartú agus ar an tábhacht a bhaineann le cáilíocht Oideachas Tosaigh 
Múinteora (OTM) agus ar an bhforbairt ghairmiúil leanúnach. Ní mór na dúshláin bhreise a 
bhíonn ag múinteoirí sna scoileanna DEIS a chur san áireamh leis sin. Ní mór ábhair múinteoirí 
a chur ar an eolas go hiomlán i dtaobh DEIS agus bonn a thabhairt dóibh ar féidir leo tógáil air 
chun aghaidh a thabhairt ar na dúshláin agus ar na fadhbanna a d'fhéadfadh a bheith rompu 
sna scoileanna DEIS.  
 

- Tá aghaidh á tabhairt ar rannpháirtíocht mhéadaithe ghrúpaí faoi ghannionadaíocht ó na 
scoileanna DEIS san Oiliúint Tosaigh Múinteora (OTM), faoi Chiste an Chláir um Rochtain ar 
Ardoideachas (CRA) le maoiniú sonrach CRA ar son rochtain OTM. Faoin gclár sin, tá 
comhpháirtíochtaí déanta leis na scoileanna áitiúla DEIS d'fhonn deis agus spás a thabhairt do 
dhaoine óga gairm na múinteoireachta a fhiosrú.  
 

- Ba cheart go n-éascófaí cumas cheannairí na scoile agus cumas na múinteoirí sna scoileanna 
DEIS chun a saineolas agus a n-eolas a chomhroinnt agus chun tacaíocht a thabhairt dá chéile. 
Tacaíonn Hattie (2015b), a d'áitigh gur gá do phobail forbairt ghairmiúil a chur chun cinn agus 
a chomhroinnt d'fhonn éifeachtúlacht agus saineolas múinteoirí a fheabhsú, leis sin.  Tá 
Líonraí Príomhoidí éagsúla bunaithe ar fud na tíre.  
 

- Agus an méid optamach an ranga á dheimhniú, is ceart a mheas cad é an íosmhéid an ranga 

is ceart a bheith ann do scoláire lena thorthaí oideachasúla a optamú agus idirghníomhú agus 

rannpháirtíocht iomchuí a bheith acu lena chomhscoláirí.  

 
 
6.2 Moltaí  
 
Dúshlán le linn scrúdú agus measúnú a dhéanamh ar aon chlár is ea ní hamháin na torthaí a mheas 
ach, an oiread athrú i dtorthaí ar féidir a chur i leith na tacaíochta féin, sa chás sin an tábhacht a 
bhaineann le méid an ranga a bheith níos ísle sna scoileanna DEIS (Comhionannas Deiseanna i 
Scoileanna a Sheachadadh) ar thorthaí oideachasúla.  Mar atá luaite cheana féin san athbhreithniú 
DEIS (Smyth et al 2015), mar go bhfuil acmhainní agus tacaíochtaí breise á bhfáil ag scoileanna faoi 
DEIS tá sé fíordheacair a imdhealú cén taca atá freagrach as feabhsúcháin i gcoinneáil, i bhfreastal 
agus i dtorthaí an oideachais atá le feiceáil sna scoileanna DEIS le blianta beaga anuas.  
 
Tá mionscrúdú ar an bhfianaise agus ar an taighde atá ar fáil déanta i Roinn 2. Go hachomair, léiríonn 
sé: 

- go dtagann méadú measartha ar ghnóthachtáil acadúil le laghdú i méid an ranga, agus go 
mbíonn na sochair níos mó sna haoisghrúpaí luatha,  

- cé go bhfuil sochair ann, is mó an éifeacht a bhíonn ann do leanaí ó chúlraí mionlaigh agus/nó 
faoi mhíbhuntáiste. 

 
Léirítear sa litríocht chomh maith go laghdaítear sochair na ranganna de réir mar a mhéadaítear 
leibhéal an ranga rud a thugann le fios nach bhfuil sé chomh héifeachtúil chun torthaí oideachasúla a 
fheabhsú agus daltaí ag dul ar aghaidh chuig ranganna sinsearacha. Cé go meastar ranganna níos lú a 

bheith tairbheach, agus fianaise áirithe ann go ndéanann ranganna níos lú tairbhe do ghrúpaí sonracha 
scoláirí ar nós iad siúd as cúlraí faoi mhíbhuntáiste, tá an fhianaise fhoriomlán ar thionchar mhéid an 
ranga ar fheidhmíocht na scoláirí measctha (Frediksson et al 2013). 
 
Tá uimhir shonrach de mhéid optamach an ranga a mbeadh tionchar tairbheach aige ar ghnóthachtáil 

scoláirí in easnamh agus ní raibh Blatchford et al. (2003) in ann méid sonrach ranga a dheimhniú ar 

dócha go dtarlódh tionchair thairbheacha os a chionn nó faoi. Ní mór tairseacha mhéid an ranga a 

mheas taobh le tosca tábhachtacha eile, a bhfuil tagairt déanta dóibh ar fud na tuarascála seo. Áirítear 

leo sin saineolas na múinteoirí, coigeartú ar an gcleachtas teagaisc, rochtain ar thacaí riachtanacha 

eile agus ceannaireacht éifeachtúil na scoile. Maíonn Hattie (2015a) gurb é an tionchar is mó ar dhul 

chun cinn an scoláire san fhoghlaim ná na múinteoirí agus na ceannairí scoile, atá ardoilte agus 

spreagtha agus paiseanta, a bheith acu atá ag obair le chéile le tionchar a gcuid teagaisc a uasmhéadú 

do ghach scoláire. Braitheann feabhsúcháin i ngnóthachtáil na scoláirí ar chomhiarracht ó na scoláirí 

féin, ó na ceannairí scoile, ó na múinteoirí, ó na tuismitheoirí agus ó lucht déanta beartas. Tá an t-ádh 

ar Éirinn go bhfuil gairm oilte thiomanta múinteoireachta aici agus ní mór é sin a aithint, go háirithe i 

bhfianaise na ndúshlán a bhíonn sna scoileanna DEIS. Tá fócas athnuaite curtha ag Plean DEIS ar 

thacaíocht agus ar chothú a thabhairt don chleachtas is fearr sna scoileanna trí chomhoibriú idir 

gníomhaireachtaí agus tá tograí éagsúla ar bun le tacú leis sin.  

Ní ceart ach oiread méid an ranga a bhreithniú ann féin, mar nach gcuireann sé san áireamh na tacaí 

breise atá ar fáil don scoil aonair. Ní mór breithniú ar mhéid an ranga a chur i gcomhthéacs na dtacaí 

foriomlána atá ar fáil do na scoileanna lena n-áirítear leithdháileadh múinteoirí oideachais speisialta 

agus tacaí ionchasacha eile ar nós na samhla cuimsithe scoile.  

Arís agus arís eile, ardaíodh saincheist thimpeallacht na scoile agus ionchas múinteoirí go starógach 
agus sa taighde idirnáisiúnta araon. Luann Hattie (2015b) chomh maith an tionchar mór atá ag ionchais 
na múinteoirí agus na scoláirí, agus go léiríonn an taighde "go mbíonn ionchas ard, meánach nó íseal 
ag múinteoir go hiondúil le haghaidh gach scoláire ina rang, go n-éiríonn go han-mhaith le scoláirí na 
múinteoirí ard-ionchais, agus go mbíonn an rath céanna ar scoláirí na múinteoirí a bhfuil ionchas íseal 
acu maidir le gnóthachain níos ísle a dhéanamh."  
 
Tá líon ranga de 15:1 molta ag CMÉ (Cumann Múinteoirí Éireann) sna scoileanna DEIS Banda 1 do na 
ranganna sóisearacha agus 18:1 do ranganna sinsearacha. Mar atá leagtha amach i Roinn 5.3, bheadh 
impleachtaí móra airgeadais aige sin agus bheadh níos mó ná 300 múinteoirí breise ag teastáil.  
 
Ag leanúint ar aghaidh ón bpróiseas comhairliúcháin d'fhonn modheolaíocht bheachtaithe aitheantais 

DEIS a fhorbairt, beidh an Roinn ag tógáil ar shamhail aitheantais DEIS chun an tsamhail leithdháileadh 

acmhainní faoi DEIS a bheachtú. Is é an cuspóir foriomlán ná na hacmhainní a chomhoiriúnú leis na 

riachtanais a aithnítear.  

Tá samhail aitheantais DEIS bunaithe ar innéacsanna díothachta HP bainte as na sonraí daonáirimh is 

déanaí atá ar fáil (Daonáireamh 2016) agus ar rolluithe scoile 2018/19. Tá anailís chuimsitheach déanta 

air sin. Cé go bhfuil sé beartaithe aon athrú in acmhainní a dhéanamh ar bhonn céimnithe, sa chéim 

tosaigh beidh próiseas cumarsáide agus comhairliúcháin ann leis na páirtithe leasmhara ábhartha 

maidir leis an modheolaíocht sainaitheanta leasaithe a bhfuil tús curtha leis. Cinnteoidh sé sin go 

mbeidh tuiscint iomlán ann ar an modheolaíocht a chuirfear i bhfeidhm agus le haon saincheisteanna 

a d'fhéadfadh teacht chun cinn a phlé agus aon soiléiriú a iarrfar a thabhairt. Is é cuspóir na samhla 

leasaithe a chinntiú go dtabharfar tosaíocht ó thaobh sholáthar na dtacaí do na scoileanna sin leis na 

leibhéil míbhuntáiste is airde.   

Tar éis na céad chéime sin, tá sé beartaithe tús a chur leis an bpróiseas chun samhail leithdháilte 
acmhainní a fhorbairt. Beidh comhairliúchán leis na páirtithe leasmhara i gceist le forbairt na samhla 

leithdháilte acmhainní agus iarrfar ionchar na gcomhpháirtithe oideachais mar chuid den phróiseas 
foriomlán comhairliúcháin.  
 
I bhfianaise a bhfuil leagtha amach i Roinn 2 den tuarascáil seo, moltar, i gcomhthéacs na n-
acmhainní atá ar fáil agus de réir an phrionsabail go ndéanfar acmhainní do na scoileanna DEIS a 
ailíniú leis an riachtanas foriomlán, is ceart breathnú ar an bhféidearthacht méid an ranga a laghdú 
do na scoileanna DEIS Banda 1 mar aon le fócas ar na ranganna sóisearacha (na chéad cheithre 
bliana) mar thaca breise do na scoileanna leis an dlús míbhuntáiste is mó. Ní mór na sonraí maidir le 
sceideal leasaithe foirne, méid aon laghdaithe atá molta agus líon na scoileanna ina bhféadfaí é a chur 
i bhfeidhm a mheas i gcomhthéacs tacaí cuimsithe eile (m.sh. DEIS, riachtanais speisialta oideachasúla) 
agus leithdháileadh foriomlán an tacair tacaí a sholáthraítear faoin gclár DEIS laistigh den imchlúdach 
airgeadais atá ar fáil. D'fhéadfadh méid ranga níos lú do na scoileanna ar mó a ndlús míbhuntáistí a 
bheith mar chuid den chomhairliúchán foriomlán maidir le DEIS agus a bheith faoi threoir ag torthaí 
na Tuarascála seo.  
 
Maidir le poist oidhreachta, tá na poist sin á gcoinneáil don scoilbhliain 2021/22 d'fhonn iad a mheas 

i gcomhthéacs aon samhail leithdháilte acmhainní a bheadh le cur i bhfeidhm faoi DEIS a 

fhorfheidhmiú. Dhéanfaí aon athruithe moltaí a thiomsú ar bhonn céimnithe tar éis dul i mbun 

comhairliúcháin leis na páirtithe leasmhara ábhartha. Ar an iomlán tá sé i gceist go n-oibreoidh an 

tsamhail sainaitheanta agus leithdháilte acmhainní de réir na bprionsabal seo a leanas:   

1. Tosaíocht do thacaí a sholáthar do na leanaí leis na leibhéil míbhuntáiste is airde.  

2. Riarachán DEIS a cheadú ag leibhéal na scoile agus tosaíocht do scoileanna leis an dlús 

míbhuntáiste is airde.  

3. A bheith comhleanúnach le leithdháileadh acmhainní ar scála aistritheach a léiríonn 

riachtanas coibhneasta gach scoile.   

Léiríonn an taighde nach bhfuil méid ranga níos ísle éifeachtúil gan an saineolas riachtanach múinteora 
agus gan coigeartú ar an gcur chuige i leith rang níos lú a mhúineadh agus go bhfuil cáilíocht an teagaisc 
níos tábhachtaí ná méid an ranga. Cé go n-aithnítear go forleathan go bhfuil gairm múinteoireachta 
oilte dhíograiseach againn, is ceart laghdú i méid an ranga a ailíniú le forbairt leanúnach ghairmiúil 
iomchuí i saineolas na múinteoirí le cuir chuige i leith teagasc difriúil níos éifeachtúla i ranganna níos 
lú a chinntiú agus a threisiú agus féadfar é sin a bhreithniú laistigh den Roinn d'fhonn a chinntiú go 
mbíonn tacaíocht leordhóthanach ar fáil.   
  



 

39 
 

Aguisíní 
 

Aguisín 1 Tacaí atá á soláthar faoin gclár DEIS (Comhionannas Deiseanna i Scoileanna a 

Sheachadadh) 
Acmhainní le haghaidh bunscoileanna tuaithe DEIS: 

 Méid ranga laghdaithe - feidhmiú sceideal foirne sna scoileanna DEIS Banda 1 le freastal ar 

mhéid ranga 20:1 sna ranganna sóisearacha agus 24:1 sna ranganna sinsearacha, 

 Leithdháileadh Príomhoide Riaracháin ar rollú agus ar fhigiúirí foirne níos ísle ná mar atá i 

bhfeidhm sna Bunscoileanna go ginearála (116 i mBanda 1). 

 Cúnamh deontais breise bunaithe ar leibhéal míbhuntáiste. 

 Ráta cistithe breisithe faoi Scéim Deontais na Leabhar Scoile, 

 Rochtain ar sheirbhísí Teagmhála Baile, Scoile agus Pobail (TBSP) 

 Rochtain tosaíochta ar Chlár na mBéilí Scoileanna 

 Rochtain ar réimse tacaí faoin gClár Críochnú Scoileanna 

 Rochtain ar sheirbhís tacaíochta litearthachta/ uimhearthachta de réir bearta sonracha 

litearthachta / uimhearthachta, 

 Rochtain tosaíochta ar an Lárionad um Cheannaireacht Scoile 

 Fairsingiú ar sholáthar na Seirbhíse Náisiúnta Síceolaíochta Oideachais (SNSO) sna scoileanna 

DEIS, 

 Clár Bainistíochta Seomra Ranga Blianta Dochreidte an Mhúinteora agus an Clár Cairde a chur 

i bhfeidhm i ngach scoil DEIS, 

 Rochtain tosaíochta ar réimse tacaí forbartha gairmiúla. 

Acmhainní le haghaidh na mbunscoileanna tuaithe DEIS (Comhionannas Deiseanna i Scoileanna a 

Sheachadadh): 

 Cúnamh deontais breise bunaithe ar leibhéal míbhuntáiste. 

 Ráta cistithe breisithe faoi Scéim Deontais na Leabhar Scoile, 

 Rochtain tosaíochta ar Chlár na mBéilí Scoileanna 

 Rochtain ar réimse tacaí faoin gClár Críochnú Scoileanna 

 Rochtain ar sheirbhís tacaíochta litearthachta/ uimhearthachta de réir bearta sonracha 

litearthachta / uimhearthachta, 

 Rochtain tosaíochta ar an Lárionad um Cheannaireacht Scoile 

 Fairsingiú ar sholáthar na Seirbhíse Náisiúnta Síceolaíochta Oideachais (SNSO) sna scoileanna 

DEIS, 

 Clár Bainistíochta Seomra Ranga Blianta Dochreidte an Mhúinteora agus Clár Cairde a chur i 

bhfeidhm i ngach scoil DEIS, 

 Rochtain tosaíochta ar réimse tacaí forbartha gairmiúla. 

Acmhainní le haghaidh na nIar-bhunscoileanna DEIS (Comhionannas Deiseanna i Scoileanna a 

Sheachadadh): 

 Cúnamh deontais breise bunaithe ar leibhéal míbhuntáiste. 

 Leithdháileadh breisithe treorach de 1.15 den Choibhneas Daltaí-Múinteoirí (tá an 

leithdháileadh neamh-DEIS cothrom le 0.4), 

 Ráta cistithe breisithe faoi Scéim Deontais na Leabhar Scoile, 

 Rochtain ar sheirbhísí Teagmhála Baile, Scoile agus Pobail (TBSP) 

 Rochtain tosaíochta ar Chlár na mBéilí Scoileanna 

 Rochtain ar réimse tacaí faoin gClár Críochnú Scoileanna 

 Rochtain ar Chlár Teastais Shóisearaigh na Scoileanna 

 Rochtain ar Chlár na hArdteistiméireachta Feidhmí, 

 Rochtain tosaíochta ar an Lárionad um Cheannaireacht Scoile 

 Rochtain tosaíochta ar réimse tacaí forbartha gairmiúla, 

 Fairsingiú ar sholáthar na Seirbhíse Náisiúnta Síceolaíochta Oideachais (SNSO) sna scoileanna 

DEIS, 

 An Clár Cairde a leathnú amach chuig gach scoil DEIS. 

Aguisín 2  Grúpa Oibre ar Mhéid an Ranga: Téarmaí Tagartha 
Réamhrá 

Tá tiomantas déanta i nGníomh 27 i bPlean DEIS (Comhionannas Deiseanna i Scoileanna a 

Sheachadadh) 2017 tabhairt faoi mheasúnú a dhéanamh ar leibhéal na n-acmhainní teagaisc atá 

rannpháirteach sa Chlár Tacaíochta Scoileanna mar bhonn eolais do bheartas sa réimse sin sa 

todhchaí. 

Is é bunchúram an Ghrúpa Oibre dá bhrí sin an méid optamach ranga sna Bunscoileanna DEIS a 

thuairisciú don Choiste Stiúrtha agus moladh a dhéanamh bunaithe ar chinntí an ghrúpa tar éis an t-

ábhar a mheas go hiomlán, le haird ar ghach taighde fianaise-bhunaithe agus ar an bhfaisnéis atá ar 

fáil. 

Téarmaí Tagartha 

 An staid reatha sna scoileanna DEIS a mheas 

 An cleachtas is fearr i gcomhthéacs taighde idirnáisiúnta a bhreithniú 

 Saincheist na bpost oidhreachta atá sa chóras faoi láthair a bhreithniú  

 Tionchar saincheisteanna iompraíochta agus saincheisteanna eile a chuireann isteach ar 

theagasc agus ar thimpeallacht an ranga agus conas tacú le scoileanna a mheas   

 Éifeacht thúsualú an chórais le múinteoirí nuair atá rolluithe ag a mbuaic agus go mbeidh siad 

ag meath a mheasa. 

 Costas aon mholtaí atá beartaithe a mheas. 

 Tuarascáil a ullmhú agus a chur faoi bhráid an Ghrúpa Stiúrtha agus moltaí a dhéanamh maidir 

leis an méid optamach ranga sna Bunscoileanna DEIS 

 Breithniú a dhéanamh ar conas a chuirfear aon tograí in iúl do na scoileanna   

 

Ballraíocht  

CMÉ – Cumann Múinteoirí Éireann: D. Nic Craith; S. Loftus 

LPBÉ – Líonra Phríomhoidí Bunscoile Éireann: M. Doyle  

CBBC: F. Kelly 

ETBI: T. Lowe  

An Foras Pátrúnachta: L. Ní Mhaoláin 

FTO – An Foras Taighde ar Oideachas: L. Kavanagh (go Feabhra 2018); L. Gilleece (ó Fheabhra 2018) 

An Roinn Oideachais: 

 Aonad Staitisticí: E. Ellis 

 An tAonad Cuimsithe Shóisialta: C. O’Brien; M. Cregg; S. Mulhall   

 An tAonad um Oideachas Speisialta: T. Reynolds 

 An Chigireacht F. Rushe 

 Leithdháileadh na Múinteoirí G. Martin  

Aguisín 3 Staitisticí Méid Ranga DEIS Banda 2   
 
 

 

 

 

 

 

 

 

CDM éifeachtach sna Scoileanna DEIS Banda 2 2018/19; 

CDM 17 – 20.99:1 - 6 Scoil 

CDM 21 – 24.99:1 - 38 Scoil 

CDM 25 – 27.99:1 - 56 Scoil 

PTR 28 – 34:1  - 7 Scoil 

 

Tá rochtain ag na scoileanna sin freisin ar 611 post acmhainní speisialta oideachais, 111 post 

múinteoir ranga speisialta, 99 bpost Tacaíochta don Bhéarla mar Theanga Bhreise (BTB) agus 630 

Cúinteoir Riachtanais Speisialta.  

6%

35%

52%

7%

PTR 17-20.99:1 PTR 21-24.99:1 PTR 25-27.99:1 PTR 28-33.99:1

Cóimheas idir Daltaí agus Múinteoirí

DEIS BANDA 2 

CDM foriomlán (Sealadach) ríofa ar  
Múinteoir Ranga Príomhshrutha, Oidhreachta,  

Príomhoide Teagaisc Poist Leithdháilte sna 
scoileanna 2018/19 

Aguisín 4  Príomhghnéithe an phlean forfheidhmithe chun moltaí beartais na Comhairle 

Náisiúnta um Oideachas Speisialta (CNOS) a oibríochtú   
Is iad seo na príomhghnéithe: 

An Tionscadal taispeántais teiripe réamhscoile agus ionscoile a chur i gcrích agus a mheasúnú 

Is cuid riachtanach den tsamhail chisealaithe tacaíochta do scoileanna agus do scoláirí í an tacaíocht 

teiripe ionscoile. Cinnteoidh infhaighteacht na seirbhíse sin le taobh gnéithe eile na Samhla go mbeidh 

rochtain ag scoláirí ar thacaí teiripe ar bhonn cisealaithe, comhleanúnach, cothrom ar bhonn tráthúil 

mar is gá. Beidh measúnú ar an scéim phíolótach il-ghníomhaireachta reatha atá ar bun cheana féin i 

limistéar ECSP7 de chuid threoir don fhorbairt sin.  

Samhail leithdháilithe CRS a fhorbairt  

Cuireadh tús le túsualú na CRS de réir Phróifíl na Scoile sa scoilbhliain 2019/20 i limistéar ECSP de chuid 

FSS. Is eochairghné den tsamhail nua seirbhíse é sin. Cuireann túsualú na CRS deireadh leis an 

riachtanas le haghaidh measúnaithe aonair do ghach scoláire agus laghdóidh sé an mhoill a bhíonn ar 

thacaí a sholáthar do scoileanna. Tiomsaíodh modheolaíocht Phróifíl na Scoile in 2017 le haghaidh 

leithdháileadh Múinteoirí Oideachais Speisialta chuig scoileanna agus d’éirigh go maith leis, tá glacadh 

ag córas na scoileanna leis agus cabhraíonn sé chun cleachtas a fheabhsú sna scoileanna aonair trí 

bhreis neamhspleáchais a thabhairt do na príomhoidí maidir le tacaí teagaisc a leithdháileadh. 

B’eochairghné chun muinín a spreagadh sa tsamhail nua leithdháilithe múinteoirí é nár chaill aon scoil 

acmhainní sna céimeanna tosaigh. 

Foirne Réigiúnacha na Comhairle Náisiúnta um Oideachas Speisialta (CNOS) a Bhunú 

Beidh samhail nua oibriúcháin fheidhmigh á tástáil ag Seirbhís Tacaíochta reatha an CNOS le foirne 

áitiúla i gcúig réigiún a bheidh comhdhéanta de mhúinteoirí, ERSO agus múinteoirí ar cuairt. Bíonn an 

pearsanra sin ag obair go dlúth leis na scoileanna, leis na múinteoirí agus leis na teaghlaigh faoi láthair 

agus ag comhoibriú go gníomhach le seirbhísí eile, mar shampla An tSeirbhís Náisiúnta Síceolaíochta 

Oideachais (SNSO).  

Féadfar saineolaithe agus cleachtóirí eile a chur leis na foirne sin, ag brath ar thoradh scéim phíolótach 

na seirbhíse nua agus ar an measúnú a dhéanfar uirthi. I ndáil leis sin, beidh teiripeoirí urlabhra agus 

teanga, teiripeoirí gairme agus cleachtóirí iompraíochta i bhFoireann Réigiúnach na Comhairle 

Náisiúnta um Oideachas Speisialta (CNOS) don limistéar píolótach le cabhrú le samhail nua na seirbhíse 

trí scileanna teagaisc a ghiaráil agus níos mó treorach a thabhairt don chleachtas.  

Fairsingiú na Seirbhíse Náisiúnta Síceolaíochta Oideachais (SNSO) 

Gné eile den tSamhail is ea a chinntiú go mbíonn dóthain acmhainní ag SNSO le seirbhís shíceolaíoch 

a sholáthar do scoláirí le riachtanais chasta oideachais, lena n-áirítear iad sin atá rollaithe i scoileanna 

speisialta agus i ranganna speisialta. Tá an tseirbhís fairsingithe ar feadh tréimhse na scéime píolótaí 

agus fairsingiú breise le meas nuair a bhíonn scéim phíolótach na samhla nua seirbhíse curtha i gcrích. 

Dearadh agus seachadadh oiliúna do CRSanna agus scoileanna 

Is tosaíocht phráinneach é clár oiliúna náisiúnta do CRS a dhearadh agus a fheidhmiú ar bhonn 

píolótach. Baineann riosca le nósanna imeachta casta leighis agus cúraim a bheith á ndéanamh ag 

pearsanra neamhoilte. Tá sí sin ar cheann de mholtaí na Comhairle Náisiúnta um Oideachas Speisialta 

(CNOS) a bhfuil tosaíocht tugtha dóibh.  

Scéim altranais a fhorbairt do leanaí leis na riachtanais is casta  

Baineann eochairmholadh eile de chuid na Comhairle Náisiúnta um Oideachas Speisialta (CNOS) le 

tacaíocht altranais a sholáthair do leanaí leis na riachtanais leighis is casta agus iad ar scoil. Is tosaíocht 

phráinneach í sin mar gheall ar na hoibleagáidí suntasacha dualgas cúraim a thuilleann na leanaí sin 

mar gheall ar na riachtanais atá acu. Tá Grúpa Oibre bunaithe chun an moladh sin a chur chun cinn 

agus tá obair ar bun maidir leis sin 

 

 

Maoirseacht iomchuí ghairmiúil agus struchtúir bhainistíochta a fhorbairt laistigh den Chomhairle 

Náisiúnta um Oideachas Speisialta (CNOS) 

Tá maoirsiú iomchuí agus socruithe bainistíochta bunriachtanach d'fhonn seirbhís agus caighdeáin 

d'ardcháilíocht a chinntiú. Le linn na tréimhse píolótaí, déanfar cuíchóiriú ar phróisis agus ar struchtúir 

reatha na bainistíochta agus na maoirseachta gairmiúla.  Táthar ag tástáil samhail nua oibriúcháin 

fheidhmigh leis an struchtúr foirne réigiúnach agus na socruithe gaolmhara eagrúcháin, rialachais agus 

tuairisceoireachta a tiomsaíodh le tacaíocht níos fearr a thabhairt do Sheirbhís Tacaíochta reatha na 

Comhairle Náisiúnta um Oideachas Speisialta (CNOS) agus na bhfoirne réigiúnacha, agus na samhla 

píolótaí.  

Píolótú agus measúnú na Samhla nua seirbhíse  

Tá an tSamhail comhdhéanta de chomhpháirteanna éagsúla atá idirnasctha agus dearadh í le foireann 

chomhtháite iomlánaíoch de thacaí a sheachadadh do na scoileanna agus do na scoláirí. Tabharfar faoi 

mheasúnú cuimsitheach neamhspleách ar an scéim phíolótach lena éifeachtúlacht a thástáil agus le 

treoir a sholáthar ar shaincheisteanna a bheidh le meas in aon mhórshruthú ionchasach ar an 

tSamhail.  

